
Kedar’s SubhaShita Collection

ஸுபா⁴ஷிதாநி ஸங்க்³ரஹ

அதி⁴க³த்ய கு³ரோர்ஜ்ஞாநம் சா²த்ரேப்⁴யோ விதரந்தி யே ।
வித்³யாவாத்ஸல்யநித⁴ய: ஶிக்ஷகா மம தை³வதம் ॥ 1॥
அஶ்வஸ்ய பூ⁴ஷணம் வேகோ³ மத்தம் ஸ்யாத்³ க³ஜபூ⁴ஷணம் ।
சாதுர்யம் பூ⁴ஷணம் நார்யா உத்³யோகோ³ நரபூ⁴ஷணம் ॥ 2॥
அலஸஸ்ய குதோ வித்³யா அவித்³யஸ்ய குதோ த⁴நம் ।
அத⁴நஸ்ய குதோ மித்ரம் அமித்ரஸ்ய குத:ஸுக²ம் ॥ 3॥
அஷ்டாத³ஶபுராணேஷு வ்யாஸஸ்ய வசநத்³வயம் ।
பரோபகார: புண்யாய பாபாய பரபீட³நம் ॥ 4॥
அஹம் நமாமி வரதா³ம் ஜ்ஞாநதா³ம் த்வாம் ஸரஸ்வதீம் ।
ப்ரயச்ச² விமலாம் பு³த்³தி⁴ம் ப்ரஸந்நா ப⁴வ ஸர்வதா³ ॥ 5॥
அப்³தே:⁴ க்ஷாரம் ஜலம் பீத்வா வர்ஷந்தி மது⁴ரம் பு⁴விம் ।
பரோபகாரே நிரதா: கத²ம் மேகா⁴ ந ஸஜ்ஜநா: ॥ 6॥
அபேக்ஷந்தே ந ச ஸ்நேஹம் ந பாத்ரம் ந த³ஶாந்தரம் ।
ஸதா³ லோகஹிதே யுக்தா ரத்நதீ³பா இவோத்தமா: ॥ 7॥
அஷ்டாத³ஶபுராணாநாம் ஸாரம் வ்யாஸேந கீர்திதம் ।
பரோபகார: புண்யாய பாபாய பரபீட³நம் ॥ 8॥
அத⁴மா த⁴நமிச்ச²ந்தி த⁴நம் மாநம் ச மத்⁴யமா: ।
உத்தமா மாநமிச்ச²ந்தி மாநோ ஹி மஹதாம் த⁴நம் ॥ 9॥
அபி ஸ்வர்ணமயீ லங்கா ந மே லக்ஷ்மண ரோசதே ।
ஜநநீ ஜந்மபூ⁴மிஶ்ச ஸ்வர்கா³த³பி க³ரீயஸீ ॥ 10॥
அஶ்வம் நைவ க³ஜம் நைவ வ்யாக்⁴ரம் நைவ ச நைவ ச ।
அஜாபுத்ரம் ப³லிம் த³த்³யாத் தே³வோ து³ர்ப³லகா⁴தக: ॥ 11॥
அக³़ ாத⁴ஜலஸஞ்சாரீ க³ர்வம் நாயாதி ரோஹித: ।

ஸுபா⁴ஷிதாநி ஸங்க்³ரஹ

அங்கு³ஷ்டோத³கமாத்ரேண ஶப²ரீ ப²ப்ர்ஹராயதே ॥ 12॥
அந்நதா³நம் பரம் தா³நம் வித்³யாதா³நமத: பரம் ।
அந்நேந க்ஷணிகா த்ருப்திர்யாவஜ்ஜீவம் ச வித்³யயா ॥ 13॥
அல்பகார்யகரா:ஸந்தி யே நரா ப³ஹுபா⁴ஷிண: ।
ஶரத்காலிநமேகா⁴ஸ்தே நூநம் க³ர்ஜந்தி கேவலம் ॥ 14॥
அந்நம் வஸ்த்ரம் நிவாஸஶ்ச ஜ்ஞாநமாரோக்³யமேவ ச ।
விஜ்ஞாநம் ராஷ்ட்ரநிஷ்டா² ச ஸந்மார்க³ஶ்சாஷ்டமோ மத: ॥ 15॥
அதிலோபா⁴த்குபே³ரோऽபி த³ரித்³ரோ நிஶ்சிதம் ப⁴வேத் ।
மிதவ்யயாத் த³ரித்³ரோऽபி நிஶ்சிதம் த⁴நவாந் ப⁴வேத் ॥ 16॥
அர்தா²க³மோ நித்யமரோகி³தா ச ப்ரியா ச பா⁴ர்யா ப்ரியவாதி³நீ ச ।
வஶ்யஶ்ச புத்ரோऽர்த²காரீ ச வித்³யா ஷட்³ ஜீவலோகஸ்ய ஸுகா²நி ராஜந் ॥ 17॥
அதித்ரு’ஷ்ணா ந கர்தவ்யா த்ரு’ஷ்ணாம் நைவ பரித்யஜேத் ।
ஶநை: ஶநைஶ்ச போ⁴க்தவ்யம் ஸ்வயம் வித்தமுபார்ஜிதம் ॥ 18॥
அக்ரு’த்யம் மந்யதே க்ரு’த்யமக³ம்யம் மந்யதே ஸுக³ம் ।
அப⁴க்ஷ்யம் மந்யதே ப⁴க்ஷ்யம் ஸ்த்ரீவாக்யப்ரேரிதோ நர: ॥ 19॥
அவிஶ்ராமம் வஹேத்³பா⁴ரம் ஶீதோஷ்ணம் ந ச விந்த³தி ।
ஸஸந்தோஷஸ்ததா² நித்யம் த்ரீணி ஶிக்ஷேத க³ர்த³பா⁴த் ॥ 20॥
அதிபரிசயாத³வஜ்ஞா ஸந்ததக³மநாத³நாத³ரோ ப⁴வதி ।
மலயே பி⁴ல்லபுரந்த்⁴ரீ சந்த³நதருகாஷ்ட²மிந்த⁴நம் குருதே ॥ 21॥
அஜராமரவத் ப்ராஜ்ஞோ வித்³யாமர்த²ஞ்ச ஸாத⁴யேத் ।
க்³ரு’ஹீத இவ கேஶேஷு ம்ரு’த்யுநா த⁴ர்மமாசரேத் ॥ 22॥
அயம் நிஜ: பரோ வேऽதி க³ணநா லகு⁴சேதஸாம் ।
உதா³ரசரிதாநாம் து வஸுதை⁴வ குடும்ப³கம் ॥ 23॥
அதிதீக்ஷ்ணேந க²ட்³கே³ந வரம் ஜிம்வ்ஹா த்³விதா⁴ க்ரு’தா ।
ந து மாநம் பரித்யஜ்ய யச்ச² யச்சே²தி பா⁴ஷிதம் ॥ 24॥
அஹோ து³ர்ஜநஸம்ஸர்கா³த் மாநஹாநி: பதே³ பதே³ ।
பாவகோ லோஹஸங்கே³ந முத்³க³ரைரபி⁴தாட்³யதே ॥ 25॥

ஸுபா⁴ஷிதாநி ஸங்க்³ரஹ

அஹோ கிமபி சித்ராணி சரித்ராணி மஹாத்மநாம் ।
லக்ஷ்மீஸ்த்ரு’ணாய மந்யந்தே தத்³ப⁴ரேண நமந்த்யபி ॥ 26॥
அக்ரு’த்வா பரஸந்தாபம் அக³த்வா க²லமந்தி³ரம் ।
ஸாதோ⁴ர்மார்க³மநுத்ஸ்ரு’ஜ்ய யத்ஸ்வல்பமபி தத்³ ப³ஹு ॥ 27॥
அஶநம் மே வஸநம் மே ஜாயா மே ப³ந்து⁴வர்கோ³ மே ।
இதி மே மே குர்வாணம் காலவ்ரு’கோ ஹந்தி புருஷாஜம் ॥ 28॥
அஹஞ்ச த்வஞ்ச ராஜேந்த்³ர லோகநாதா²வுபா⁴வபி ।
ப³ஹுவ்ரீஹிரஹம் ராஜந் ஷஷ்டீ² தத்புருஷோ ப⁴வாந் ॥ 29॥
அவ்யாகரணமதீ⁴தம் பி⁴ந்நத்³ரோண்யதரங்கி³ணீதரணம் ।
பே⁴ஶஜமபத்²யஸஹிதம் த்ரயமித³ம் க்ரு’தம் ந க்ரு’தம் ॥ 30॥
அஹம் ஸ்வர்ணம் ந மே து:³க²மக்³நிதா³ஹே ந தாட³நே ।
ஏதத்து மே மஹாது:³க²ம் கு³ஞ்ஜயா தோலயந்தி மாம் ॥ 31॥
அஜ்ஞாநதிமிராந்த⁴ஸ்ய ஜ்ஞாநாஞ்ஜநஶலாகயா ।
சக்ஷுருந்மீலிதம் யேந தஸ்மை ஶ்ரீகு³ரவே நம: ॥ 32॥
அபீ⁴ப்ஸிதார்த²ஸித்⁴யர்த²ம் பூஜிதோ ய:ஸுராஸுரை: ।
ஸர்வவிக்⁴நஹரஸ்தஸ்மை ஶ்ரீக³ணாதி⁴பதயே நம: ॥ 33॥
அநாசாரேண மாலிந்யம் அத்யாசாரேண மூர்க²தா ।
விசாராசாரயோர்யோக:³ஸ ஸதா³சார உச்யதே ॥ 34॥
அர்த²நாஶம் மநஸ்தாபம் க்³ரு’ஹே து³ஶ்சரிதாநி ச ।
வஞ்சநம் சாபமாநம் ச மதிமாந்ந ப்ரகாஶயேத் ॥ 35॥
அர்தே²ந து விஹீநஸ்ய புருஷஸ்யால்பமேத⁴ஸ: ।
க்ரியா:ஸர்வா விநஶ்யந்தி க்³ரீஷ்மே குஸரிதோ யதா² ॥ 36॥
அக்³ரத:ஸம்ஸ்க்ரு’தம் மேऽஸ்து புரதோ மேऽஸ்து ஸம்ஸ்க்ரு’தம் ।
ஸம்ஸ்க்ரு’தம் ஹ்ரு’த³யே மேऽஸ்து விஶ்வமத்⁴யேऽஸ்து ஸம்ஸ்க்ரு’தம் ॥ 37॥
அஸிதகி³ரிஸமம் ஸ்யாத் கஜ்ஜல்ம் ஸிந்து⁴ பாத்ரம்
ஸுரதருவரஶாகா² லேக²நீ பத்ரமுர்வீ ।
லிக²தி யதி³ க்³ரு’ஹீத்வா ஶாரதா³ஸர்வகாலம்
தத³பி தவ கு³ணாநாமீஶ பாரம் ந யாதி ॥ 38॥

அபாரே காவ்யஸம்ஸாரே கவிரேக: ப்ரஜாபதி: ।
யதா²ஸ்யை ரோசதே விஶ்வம் ததா²வை பரிவர்ததே ॥ 39॥
அத⁴நாதி⁴ நிவர்தந்தே ஜ்ஞாதய:ஸுஹ்ரு’தோ³ ஜநா: ।
அபுஷ்பாத³ப²லாத்³வ்ரு’க்ஷாத் யதா²ஸர்வே பதத்ரிண: ॥ 40॥
அஸ்மாகம் ப³த³ரீசக்ரம் யுஷ்மாகம் ப³த³ரீதரு: ।
பா³த³ராயணஸம்ப³ந்தா⁴த் யூயம் யூயம் வயம் வயம் ॥ 41॥
அஹம்பூருஷோ பா⁴ரதீயோऽஸ்மி நூநம்
ந தை⁴ர்யங்கதா³சித்த்யஜேயம் விபத்ஸு ।
ஸ்வகர்தவ்யநிஷ்டா²ம் ந வா விஸ்மரேயம்
யதிஷ்யே ஸ்வராஷ்த்ரஸ்ய கல்யாணஹேதோ: ॥ 42॥
அஹம்பா⁴ரதீ ஸ்த்ரீ ஸ்வயம் ஶக்திரூபா
மயி ஶ்ரீஶ்ச து³ர்கா³ ததா² ஶாரதா³ ச ।
த்யஜேயம் கதா³சிந்ந ஶீலாபி⁴மாநம்
விரோத்³து⁴ம் து ஸித்³தா⁴ஹமந்யாய்யரூஹீ: ॥ 43॥
அஞ்ஜலிஸ்தா²நி புஷ்பாணி வாஸயந்தி கரத்³வயம் ।
அஹோ ஸுமநஸாம் ப்ரீதிர்வாமத³க்ஷிணயோ:ஸமா ॥ 44॥
அங்கா³ரா அஞ்ஜலிஸ்தா²ஹி தா³ஹயந்தி கரத்³வயம் ।
அஹோ து³ர்மநஸாம் வைரம் வாமத³க்ஷிணயோ:ஸமம் ॥ 45॥
அநுதி³நமநுதாபேநாஸ்ம்யஹம் ராம தப்த:
பரமகருணமோஹம் சி²ந்தி⁴ மாயாஸமேதம் ।
இத³மதிசபலம் மே மாநஸம் து³ர்நிவாரம்
ப⁴வதி ச ப³ஹுகே²த³ஸ்த்வாம் விநா தா⁴வ ஶீக்⁴ரம் ॥ 46॥
அதிகுபிதாऽபி ஸுஜநா யோகே³ந ம்ரு’தூ³ப⁴வந்தி ந து நீசா: ।
ஹேம்ந: கடி²நஸ்யாபி த்³ரவணோபாயோऽஸ்தி ந த்ரு’ணாநாம் ॥ 47॥
அஸ்யாம் ஸகே² ப³தி⁴ரலோகநிவாஸபூ⁴மௌ
கிம் கூஜிதேந கில கோகில கோமலேந ।
ஏதே ஹி தை³வஹதகாஸ்தத³பி⁴ந்நவர்ணம்
த்வாம் காகமேவ கலயந்தி கலாநபி⁴ஜ்ஞா: ॥ 48॥
அத்தும் வாஞ்சதி வாஹநம் க³ணபதேராகு²ம் க்ஷுதா⁴ர்த: ப²ணீ

தம் ச க்ரௌஞ்சபதே: ஶிகீ² ச கி³ரிஜாஸிம்ஹோऽபி நாகா³நநம் ।
கௌ³ரீ ஜஹ்நுஸுதாமஸூயதி கலாநாத²ம் கபாலாநல:

நிர்விண்ண:ஸ பபௌ குடும்ப³கலஹாதீ³ஶோऽபி ஹாலாஹலம் ॥ 49॥
அபி⁴வாத³நஶீலஸ்ய நித்யம் வ்ரு’த்³தோ⁴பஸேவிந: ।
சத்வாரி தஸ்ய வர்த⁴ந்தே ஆயுர்வித்³யா யஶோ ப³லம் ॥ 50॥
அம்பா³ யஸ்ய உமாதே³வீ ஜநகோ யஸ்ய ஶங்கர: ।
வித்³யா த³தா³தி ஸர்வேப்⁴ய:ஸ ந: பாது க³ஜாநந: ॥ 51॥
அஸ்தி²ரம் ஜீவிதம் லோகே அஸ்தி²ரே த⁴நயௌவநே ।
அஸ்தி²ரா: புத்ரதா³ராஶ்ச த⁴ர்ம: கீர்தித்³ர்வயம் ஸ்தி²ரம் ॥ 52॥
ஆகாஶாத் பதிதம் தோயம் யதா² க³ச்ச²தி ஸாக³ரம் ।
ஸர்வதே³வநமஸ்கார: கேஶவம் ப்ரதிக³ச்ச²தி ॥ 1॥
ஆத்மார்த²ம் ஜீவலோகே ச கோ ந ஜீவதி மாநவ: ।
பரம் பரோபகாராய யோ ஜீவதி ஸ ஜீவதி ॥ 2॥
ஆசார: பரமோ த⁴ர்ம:ஆசார: பரமம் தப: ।
ஆசார: பரமம் ஜ்ஞாநமாசாராத் கிம் ந ஸாத்⁴யதே ॥ 3॥
ஆயுஷ:க்ஷண ஏகோऽபி ஸர்வரத்நைர்ந லப்⁴யதே ।
நீயதே ஸ வ்ரு’தா² யேந ப்ரமாத:³ஸுமஹாநஹோ ॥ 4॥
ஆஸ்தே ப⁴க³ஆஸீநஸ்ய ஊத்⁴ர்வஸ்திஷ்ட²தி திஷ்ட²த: ।
ஶேதே நிபத்³யமாநஸ்ய சராதி சரதோ ப⁴க:³ ॥ 5॥
ஆபத்³க³தம் ஹஸஸி கிம் த்³ரவிணாந்த⁴ மூட⁴
லக்ஷ்மீஸ்தி²ரா ந ப⁴வதீதி கிமத்ர சித்ரம் ।
ஏதாந் ப்ரபஶ்யஸி க⁴டாம் ஜலயந்த்ரசக்ரே
ரிக்தா ப⁴வந்தி ப⁴ரிதா ப⁴ரிதாஶ்ச ரிக்தா: ॥ 6॥
ஆஶா நாம மஹுஷ்யாணாம் காசிதா³ஶ்சர்யஶ‍்ரு’ங்க²லா ।
யயா ப³த்³தா⁴ ப்ரதா⁴வந்தி முக்தாஸ்திஷ்ட²ந்தி பங்கு³வத் ॥ 7॥
ஆத்மந: பரிதோஷாய கவே: காவ்யம் ததா²பி தத் ।
ஸ்வாமிநோ தே³ஹலீதீ³பஸமமந்யோபகாரகம் ॥ 8॥
ஆத்மந:முக²தோ³ஷேண ப³த்⁴யந்தே ஶுகஸாரிகா: ।

ப³காஸ்தத்ர ந ப³த்⁴யந்தே மௌநம் ஸர்வாத²ஸாத⁴நம் ॥ 9॥
ஆதா³நஸ்ய ப்ரதா³நஸ்ய கர்தவ்யஸ்ய ச கர்மண: ।
க்ஷிப்ரமக்ரியமாணஸ்ய கால: பிப³தி தத்³ரஸம் ॥ 10॥
ஆபதி³மித்ரபரீக்ஷா ஶூரபரீக்ஷா ரணாங்க³ணே ப⁴வதி ।
விநயே வம்ஶபரீக்ஷா ஶீலபரீக்ஷா த⁴நக்ஷயே ப⁴வதி ॥ 11॥
ஆத்மபக்ஷம் பரித்யஜ்ய பரபக்ஷேஷு யோ ரத: ।
ஸ பரைர்ஹந்யதே மூட: ⁴ நீலவர்ணஶ‍்ரு’கா³லவத் ॥ 12॥
ஆஶுஶப்³த³ஸ்ய அந்தேந கலாயா: ப்ரத²மேந ச ।
விஹகோ³ யோ ப⁴வேத்தஸ்ய வர்ணம் ஶீக்⁴ரம் நிவேத³ய ॥ 13॥
ஆததாயிநமாயாந்தமபி வேதா³ந்தபாரக³ம் ।
ஜிகா⁴ம்ஸந்தம் ஜிகா⁴ம்ஸீயாத் ந தேந ப்³ரஹ்மஹா ப⁴வேத் ॥ 14॥
ஆதௌ³ ராமதபோவநாபி⁴க³மநம் ஹத்வா ம்ரு’க³ம் காஞ்சநம்
வைதே³ஹீஹரணம் ஜடாயுமரணம் ஸுக்³ரீவஸம்பா⁴ஷணம் ।
வாலீநிர்த³லநம் ஸமுத்³ரதரணம் லங்காபுரீதா³ஹநம்
பஶ்சாத்³ராவண கும்ப⁴கர்ணஹநநம் ஏததி⁴ ராமாயணம் ॥ 15॥
ஆதௌ³ தே³வகிதே³வக³ர்ப⁴ஜநநம் கோ³பீக்³ரு’ஹே வர்த⁴நம்
மாயாபுதநஜீவிதாபஹரணம் கோ³வர்த⁴நோத்³தா⁴ரணம் ।
கம்ஸச்சே²த³நகௌரவாதி³ஹநநம் குந்தீதநூஜாவநம்
ஏதத்³பா⁴க³வதம் புராணகதி²தம் ஶ்ரீக்ரு’ஷ்ணலீலாம்ரு’தம் ॥ 16॥
ஆதௌ³ஶ்ரீப⁴ரதாக்²யபூ⁴பதிகுலே ப⁴க்தோத்தமா: பாண்ட³வா:
தேஷாமந்த⁴ஸுதா: ஶத: கபடிகா து³ர்ப்⁴ராதர: கௌரவா: ।
ப³ந்து⁴த்³வேஶகரம் ஹி கௌரவகுலம் பே⁴ஜே ரணே து³ர்க³திம் ।
கீ³தா தாரயதி ஸ்ம க்ரு’ஷ்ணப⁴ஜகாந்நேதந்மஹாபா⁴ரதம் ॥ 17॥
இச்சே²யேத் விபுலாம் மைத்ரீம் த்ரீணி தத்ர ந காரயேத் ।
வாக்³வாத³மர்த²ஸம்ப³ந்த⁴ம் தஸ்யா:ஸ்த்ரீபரிபா⁴ஷணம் ॥ 1॥
ஈக்ஷணம் த்³விகு³ணம் ப்ரோக்தம் பா⁴ஷணஸ்யேதி வேத⁴ஸா ।
அக்ஷிணி த்³வே மநுஷ்யாணாம் ஜிம்வ்ஹா த்வேகைவ நிர்மிதா ॥ 2॥
உத்³யமேந ஹி ஸித்³த்⁴யந்தி கார்யாணி ந மநோரதை:² ।

ந ஹி ஸுப்தஸ்ய ஸிம்ஹஸ்ய ப்ரவிஶந்தி முகே² ம்ரு’கா:³ ॥ 3॥
உத்தமோ நாதிவக்தா ஸ்யாத் அத⁴மோ ப³ஹு பா⁴ஷதே ।
ந காஞ்சநே த்⁴வநிஸ்தாத்³ரு’க் யாத்³ரு’க் காம்ஸ்யே ப்ரஜாயதே ॥ 4॥
உபகாரோऽபி நீசாநாம் அபகாரோ ஹி ஜாயதே ।
பய:பாநம் பு⁴ஜங்கா³நாம் கேவலம் விஷவர்த⁴நம் ॥ 5॥
உத்ஸாஹோ ப³லவாநார்ய நாஸ்த்யுத்ஸாஹாத் பரம் ப³லம் ।
ஸோத்ஸாஹஸ்ய ச லோகேஷு ந கிஞ்சித³பி து³ர்லப⁴ம் ॥ 6॥
உபதே³ஶோ ஹி மூர்கா²ணாம் ப்ரகோபாய ந ஶாந்தயே ।
பய:பாநம் பு⁴ஜங்கா³நாம் கேவலம் விஷவர்த⁴நம் ॥ 7॥
உத்தமா ஆத்மந்: க்²யாதா: பிது: க்²யாதாஶ்ச மத்⁴யமா: ।
அத⁴மா மாதுலாத் க்²யாதா: ஶ்வஶுராச்சாத⁴மாத⁴மா: ॥ 8॥
உதா³ரஸ்ய த்ரு’ணம் வித்தம் ஶூரஸ்ய மரணம் த்ரு’ணம் ।
விரக்தஸ்ய த்ரு’ணம் பா⁴ர்யா நி:ஸ்ப்ரு’ஹஸ்ய த்ரு’ணம் ஜக³த் ॥ 9॥
ஏக ஏவ தப:குர்யாத் த்³வௌ ஸ்வாத்⁴யாயபரௌ ஹிதௌ ।
த்ரயோऽதி⁴கா வா க்ரீடா³யாம் ப்ரவாஸேऽபி ச தே மதா: ॥ 10॥
ஏக:ஸ்வாது³ ந பு⁴ஞ்ஜீத நைக:ஸப்தேஷு ஜாக்³ரு’யாத் ।
ஏகோ ந க³ச்சே²த³த்⁴வாநம் நைகஶ்சார்தா²ந் விசிந்தயேத் ॥ 11॥
ஏகசக்ரோ ரதோ² யந்தா விகலோ விஷமா ஹயா: ।
ஆக்ராமத்யேவ தேஜஸ்வீ ததா²ப்யர்கோ நப⁴ஸ்தலம் ॥ 12॥
ஏகேநாபி ஸுவ்ரு’க்ஷேண புஷ்பிதேந ஸுக³ந்தி⁴நா ।
வாஸிதம் தத்³வநம் ஸர்வம் ஸுபுத்ரேண குலம் யதா² ॥ 13॥
ஏகோ ஹி தோ³ஶோ கு³ணஸந்நிபாதே நிமஜ்ஜதீந்தோ³ரிதி யோ ப³பா⁴ஷே ।
நூநம் ந த்³ரு’ஷ்டம் கவிநாபி தேந தா³ரித்³ர்யதோ³ஶோ கு³ணராஶிநாஶீ ॥ 14॥
ஏதே ஸத்புருஷா பரார்த²க⁴டகா:ஸ்வார்தா²ந் பரித்யஜ்ய யே
ஸாமாந்யாஸ்து பரார்த²முத்³யமப்⁴ரு’த:ஸ்வார்தா²விரோதே⁴ந யே ।
தேऽமீ மாநவராக்ஷஸா: பரஹிதம் ஸ்வார்தா²ய நிக்⁴நந்தி யே
யே து க்⁴நந்தி நிரர்த²கம் பரஹிதம் தே கே ந ஜாநீமஹே ॥ 15॥
ஏகோ நா விம்ஶதி:ஸ்த்ரீணாம் ஸ்நாநார்த²ம் ஶரயூம் க³தா: ।

விம்ஶதி: புநராயாதா ஏகோ வ்யாக்⁴ரேண ப⁴க்ஷித: ॥ 16॥
ஐக்யம் ப³லம் ஸமாஜஸ்ய தத³பா⁴வே ஸ து³ர்ப³ல: ।
தஸ்மாதை³க்யம் ப்ரஶம்ஸந்தி த்³ரு’ட⁴ம் ராஷ்ட்ரஹிதைஷிண: ॥ 17॥
ௐகாரஶ்சாத²ஶப்³த³ஶ்ச த்³வாவேதௌ ப்³ரஹ்மண: புரா ।
கண்ட²ம் பி⁴த்த்வா விநிர்யாதௌ தஸ்மாந்மாங்க³லிகாவுபௌ⁴ ॥ 18॥
ரு’க்³வேதோ³ऽத² யஜுர்வேதோ³ஸாமவேதோ³ஹ்யத²ர்வண: ।
சத்வார:ஸந்தி தே வேதா:³ மாந்யா:ஸர்வத்ர பூஜிதா: ॥ 19॥
ரு’ணஶேஷோऽக்³நிஶேஷஶ்ச ஶத்ருஶேஷஸ்ததை²வ ச ।
புந: புந: ப்ரவர்த⁴ந்தே தஸ்மாச்சே²ஷம் ந ரக்ஷயேத் ॥ 20॥
க்ஷமா ப³லமஶக்தாநாம் ஶாக்தாநாம் பூ⁴ஷணம் க்ஷமா ।
க்ஷமா வஶீக்ரு’தே லோகே க்ஷமயா கிம் ந ஸித்⁴யதி ॥ 1॥
கார்யார்தீ² ப⁴ஜதே லோக: யாவத்கார்யம் ந ஸித்⁴யதி ।
உத்தீர்ணே ச பரே பாரே நௌகாயா கிம் ப்ரயோஜநம் ॥ 2॥
காக: க்ரு’ஷ்ண: பிக: க்ரு’ஷ்ண: கோ பே⁴த:³ பிககாகயோ: ।
வஸந்தஸமயே ப்ராப்தே காக: காக: பிக: பிக: ॥ 3॥
க்ஷுத்³ரோ ஹி ஸமயே ப்ராப்தே ப³லிஷ்ட²மபி ரக்ஷதி ।
ப்ராஜ்ஞா யூயம் விஜாநீத மா மா நிந்த³த கஞ்சந ॥ 4॥
கஶ்யபோऽத்ரிர்ப⁴ரத்³வாஜோ விஶ்வாமித்ரோऽத² கௌ³தம: ।
வாமதே³வோ வஸிஷ்ட²ஶ்ச முநய:ஸப்த விஶ்ருதா: ॥ 5॥
கோ ந யாதி வஶம் லோகே முகே² பிண்டே³ந பூரித: ।
ம்ரு’த³ங்கோ³முக²லேபேந கரோதி மது⁴ரத்⁴வநிம் ॥ 6॥
காக: பத்³மவநே ரதிம் ந குருதே ஹம்ஸோ ந கூபோத³கே
மூர்க:² பண்டி³தஸங்க³மே ந ரமதே தா³ஸோ ந ஸிம்ஹாஸநே ।
து³ஷ்ட:ஸஜ்ஜநஸங்க³மம் ந ஸஹதே நீசம் ஜநம் ஸேவதே
யா யஸ்ய ப்ரக்ரு’தி:ஸ்வபா⁴வநியதா கேநாபி ந த்யஜ்யதே ॥ 7॥
க்ஷமா ஶஸ்த்ரம் கரே யஸ்ய து³ர்ஜந: கிம் கரிஷ்யதி ।
அத்ரு’ணே பதிதோ வஹ்நி:ஸ்வயமேவோபஶாம்யதி ॥ 8॥
கமலே கமலா ஶேதே ஹர: ஶேதே ஹிமாலயே ।

க்ஷீராப்³தௌ⁴ ச ஹரி: ஶேதே மந்யே மத்குணஶங்கயா ॥ 9॥
குலீநதா ஸதா³ராத்⁴யா ஸுப்ரதிஷ்டா²ம் யதீ³ச்ச²ஸி ।
ஆத்மவைப⁴வலாபா⁴ர்த²ம் கு³ணவாந் ஶீலவாந் ப⁴வ ॥ 10॥
கவி: கரோதி காவ்யாநி ரஸம் ஜாநாதி பண்டி³த: ।
தரு:ஸ்ரு’ஜதி புஷ்பாணி மருத்³வஹதி ஸௌரப⁴ம் ॥ 11॥
கார்யா ச மஹதா³காங்க்ஷா க்ஷுத்³ராகாங்க்ஷா கதா³பி ந ।
யதா²காங்க்ஷா ததா²ஸித்³தி⁴ர்நிரீஹோ நாஶ்நுதே மஹத் ॥ 12॥
கா பாண்டு³பத்நீ க்³ரு’ஹபூ⁴ஷணம் கிம்
கோ ராமஶத்ரு: கிமக³ஸ்திஜந்ம ।
கோ ஸூர்யபுத்ரோ விபரீதப்ரு’ச்சா²
குந்தீ ஸுதோ ராவணகும்ப⁴கர்ண: ॥ 13॥
கஸ்தூரீ ஜாயதே கஸ்மாத் கோ ஹந்தி கரிணாம் ஶதம் ।
கிம் குர்யாத் காதரோ யுத்³தே⁴ ம்ரு’கா³த் ஸிம்ஹ: பலாயதே ॥ 14॥
கந்யா வரயதே ரூபம் மாதா வித்தம் பிதா ஶ்ருதம் ।
பா³ந்த⁴வா:குலமிச்ச²ந்தி மிஷ்டாந்நமிதரே ஜநா: ॥ 15॥
கராரவிந்தே³ந பதா³ரவிந்த³ம் முகா²ரவிந்தே³ விநிவேஶயந்தம் ।
வடஸ்ய பத்ரஸ்ய புடே ஶயாநம் பா³லம் முகுந்த³ம் மநஸா ஸ்மராமி ॥ 16॥
கே ஶவம் பதிதம் த்³ரு’ஷ்ட்வா பாண்ட³வா ஹர்ஶநிர்ப⁴ரா: ।
ருத³ந்தி கௌரவா:ஸர்வே போ⁴ போ⁴ கே ஶவ கே ஶவ ॥ 17॥
க்வசித் து³ஷ்ட: க்வசித் துஷ்ட:

து³ஷ்டஸ்துஷ்ட: க்வசித் க்வசித் ।
அவ்யவஸ்தி²தசித்தாநாம்
ப்ரஸாதோ³ऽபி ப⁴யங்கர: ॥ 18॥
கம் ஸஞ்ஜதா⁴ந க்ரு’ஷ்ண: கா ஶீதலவாஹிநீ க³ங்கா³ ।
கே தா³ரபோஷணரதா: கம் ப³லவந்தம் ந பா³த⁴தே ஶீதம் ॥ 19॥
க்வசித் காணோ ப⁴வேத்ஸாது: ⁴ க்வசித் கா³நீ பதிவ்ரதா ।
விரலத³ந்தோ க்வசிந்மூர்கோ² க²ல்வாடோ நிர்த⁴ந: க்வசித் ॥ 20॥
காவ்யேஷு நாடகம் ரம்யம் தத்ர ரம்யம் ஶகுந்தலா ।

தத்ராபி ச சதூர்தோ²ऽங்கோ தத்ர ஶ்லோகசதுஷ்டயம் ॥ 21॥
கிமப்யஸ்து ஸ்வபா⁴வேந ஸுந்த³ரம் வாப்யஸுந்த³ரம் ।
யதே³வ ரோசதே யஸ்மை ப⁴வேத்தத்தஸ்ய ஸுந்த³ரம் ॥ 22॥
கஸ்யசித் கிமபி நோ ஹரணீயம்
மர்மவாக்யமபி நோச்சரணீயம் ।
ஶ்ரீபதே: பத³யுக³ம் ஸ்மரணீயம்
லீலயா ப⁴வஜலம் தரணீயம் ॥ 23॥
கோऽதிபா⁴ர:ஸமர்தா²நாம் கிம் தூ³ரம் வ்யவஸாயிநாம் ।
கோ விதே³ஶ:ஸுவித்³யாநாம் க: பர: ப்ரியவாதி³நம் ॥ 24॥
கேசித³ஜ்ஞாநதோ நஷ்டா: கேசிந்நஷ்டா: ப்ரமாத³த: ।
கேசித் ஜ்ஞாநாவலோகேந கேசித்³து³ஷ்டைஸ்து நாஷிதா: ॥ 25॥
காசம் மணிம் காஞ்சநமேகஸூத்ரே
முக்³தா⁴ நிப³த்⁴நந்தி கிமத்ர சித்ரம் ।
விசாரவாந் பாணிநிரேகஸூத்ரே
ஶ்வாநம் யுவாநம் மக⁴வாநமாஹ ॥ 26॥
கௌஶிகேந ஸ கில க்ஷிதீஶ்வர: ராமமத்⁴வரவிகா⁴தஶாந்தயே ।
காகபக்ஷத⁴ரமேத்ய யாசிதஸ்தேஜஸாம் ஹி ந வய:ஸமீக்ஷ்யதே ॥ 27॥
கராக்³ரே வஸதே லக்ஷ்மீ: கரமத்⁴யே ஸரஸ்வதீ ।
கரமூலே து கோ³விந்த:³ ப்ரபா⁴தே கரத³ர்ஶநம் ॥ 28॥
கிஸலயாநி குத:குஸுமாநி வா
க்வ ச ப²லாநி ததா² நவவீருதா⁴ம் ।
அயமகாரணகாருணிகோ ந சேத்
விதரதீஹ பயாம்ஸி பயோத⁴ர: ॥ 29॥
கல்பத்³ரும: கல்பிதமேவ ஸூதே
ஸா காமது⁴க் காமிதமேவ தோ³க்³தி⁴ ।
சிந்தாமணிஶ்சிந்திதமேவ த³த்தே
ஸதாம் து ஸங்க:³ஸகலம் ப்ரஸூதே ॥ 30॥
கரோதி ஸ்வமுகே²நைவ ப³ஹுதா⁴ந்யஸ்ய க²ண்ட³நம் ।
நம: பதநஶீலாய முஸலாய க²லாய ச ॥ 31॥

கிந்து மத்³யம் ஸ்வபா⁴வேந யதை²வாந்நம் ததா²ஸ்ம்ரு’தம் ।
அயுக்தியுக்தம் ரோகா³ய யுக்தியுக்தம் யதா²ஸ்ம்ரு’தம் ॥ 32॥
கவய: கிம் ந பஶ்யந்தி கிம் ந ப⁴க்ஷந்தி வாயஸா: ।
மத்³யபா: கிம் ந ஜல்பந்தி கிம் ந குர்வந்தி யோஷித: ॥ 33॥
காகே ஶௌசம் த்³யூதகாரே ச ஸத்யம்
ஸர்பே ஶாந்தி:ஸ்த்ரீஷு காமோபஶாந்தி: ।
க்லீபே³தை⁴ர்யம் மத்³யபே தத்த்வசிந்தா
பூ⁴பே ஸக்²யம் கேந த்³ரு’ஷ்டம் ஶ்ருதம் வா ॥ 34॥
கமலே கமலோத்பத்தி: ஶ்ரூயதே ந து த்³ரு’ஷ்யதே ।
பா³லே தவ முகா²ம்போ⁴ஜே கத²மிந்தீ³வரத்³வயம் ॥ 35॥
கத²ம் கு³ரூநஹம் ஸங்க்²யே த்³ரோணம் ச மது⁴ஸூத³ந ।
இஷுபி: ⁴ ப்ரதியோத்ஸ்யாமி பூஜார்ஹாவரிஸூத³ந ॥ 36॥
காலோ வா காரணம் ராஜ்ஞ: ராஜா வா காலகாரணம் ।
இதி தே ஸம்ஶயோ மா பூ⁴த் ராஜா காலஸ்ய காரணம் ॥ 37॥
கிம் தயா க்ரியதே தே⁴ந்வா யா ந ஸூதே ந து³க்³த⁴தா³ ।
கோऽர்த:² புத்ரேண ஜாதேந யோ ந வித்³வாந்ந ப⁴க்திமாந் ॥ 38॥
கமலாஸநகமலேக்ஷணகமலாரிகிரீடகமலப்⁴ரு’த்³வாஹை: ।
நுதபத³கமலா கமலா ஸ்துதபத³கமலா கரோது மே கமலம் ॥ 39॥
கரோதி ஶோபா⁴மலகே ஸ்த்ரியா: கோ
த்³ரு’ஷ்யா ந காந்தா விதி⁴நா ச கோக்தா ।
அங்கே³ து கஸ்மிந் த³ஹந்ம் புராரே:
ஸிந்தூ³ரபி³ந்து:³ வித⁴வாலலாடே ॥ 40॥
க்ஷுத்க்ஷாமோऽபி ஜராக்ரு’ஶோऽபி ஶிதி²லப்ராயோऽபி கஷ்டாம் த³ஶாம்
ஆபந்நோऽபி விபந்நதீ³தி⁴திரபி ப்ராணேஷு க³ச்ச²த்ஸ்வபி ।
மத்தேபே⁴ந்த்³ரவிபி⁴ந்நகும்ப⁴கவலக்³ராஸைகப³த்³த⁴ஸ்ப்ரு’ஹ:

கிம் ஜீர்ணம் த்ரு’ணமத்தி மாநமஹதாமக்³ரேஸர: கேஸரீ ॥ 41॥
கிம் வாஸஸேதி தத்ர விசாரணீயம்
வாஸ: ப்ரதா⁴நம் க²லு யோக்³யதாயை ।

பீதாம்ப³ரம் வீக்ஷ்ய த³தௌ³ஸ்வகந்யாம்
தி³க³ம்ப³ரம் வீக்ஷ்ய விஷம் ஸமுத்³ர: ॥ 42॥
கேயூரா ந விபூ⁴ஷயந்தி புருஷம் ஹாரா ந சந்த்³ரோஜ்ஜ்வலா:
ந ஸ்நாநம் ந விலோபநம் ந குஸுமம் நாலங்க்ரு’தா மூர்த⁴ஜா: ।
வாண்யேகா ஸமலங்கரோதி புருஷம் யா ஸம்ஸ்க்ரு’தா ர்தா⁴யதே
க்ஷீயந்தே க²லு பூ⁴ஷணாநி ஸததம் வாக்³பூ⁴ஷணம் பூ⁴ஷணம் ॥ 43॥
குலீநை:ஸஹ ஸம்பர்கம் ஸஜ்ஜநை:ஸஹ மித்ரதாம் ।
ஜ்ஞாதிபி⁴ஶ்ச ஸஹ மேலம் குர்வாணோ ந விநஶ்யதி ॥ 44॥
காவ்யஶாஸ்த்ரவிநோதே³ந காலோ க³ச்ச²தி தீ⁴மதாம் ।
வ்யஸநேந து மூர்கா²ணாம் நித்³ரயா கலஹேந வா ॥ 45॥
கர்தவ்யமாசரந் கார்யமகர்தவ்யமநாசரந் ।
திஷ்ட²தி ப்ரக்ரு’தாசாரே ஸ வை ஆர்ய இதி ஸ்ம்ரு’த: ॥ 46॥
க²ல: கரோதி து³ர்வ்ரு’த்தம் நூநம் ப²லதி ஸாது⁴ஷு ।
த³ஶாநநோऽஹரத் ஸீதாம் ப³ந்த⁴நம் து மஹோத³தே: ⁴ ॥ 1॥
கி²ந்நம் சாபி ஸுபா⁴ஷிதேந ரமதே ஸ்வீயம் மந:ஸர்வதா³
ஶ்ருத்வாந்யஸ்ய ஸுபா⁴ஷிதம் க²லு மந: ஶ்ரோதும் புநர்வாஞ்ச²தி ।
அஜ்ஞாந் ஜ்ஞாநவதோऽப்யநேந ஹி வஶீகர்தும் ஸமர்தோ² ப⁴வேத்
கர்தவ்யோ ஹி ஸுபா⁴ஷிதஸ்ய மநுஜைராவஶ்யக:ஸங்க்³ரஹ: ॥ 2॥
க²த்³யோதோ த்³யோததே தாவத் யாவத் ந உத்³யதே ஶஶி: ।
உதி³தே து ஸஹ்ஸ்ராம்ஶே ந க²த்³யோதோ ந சந்த்³ரமா: ॥ 3॥
க³ச்ச²ந் க³க³க்³நமார்கே³ண நித்யம் லோகாந் ப்ரகாஶயந் ।
வர்த⁴யந் சேதநாந் ஸர்வாந் ப்ரதீ³போ ராஜதே ரவி: ॥ 4॥
க³தே ஶோகோ ந கர்தவ்யோ ப⁴விஷ்யம் நைவ சிந்தயேத் ।
வர்தமாநேந காலேந வர்தயந்தி விசக்ஷணா: ॥ 5॥
க³ணயந்தி ந யே ஸூர்யம் வ்ரு’ஷ்டிம் ஶீதம் ச கர்ஷகா: ।
யதந்தே தா⁴ந்யலாபா⁴ய தை:ஸாகம் ஹி வஸாம்யஹம் ॥ 6॥
கு³ருர்ப³ந்து⁴ரப³ந்தூ⁴நாம் கு³ருஶ்சக்ஷுரசக்ஷுஷாம் ।
கு³ரு: பிதா ச மாதா ச ஸர்வேஷாம் ந்யாயவர்திநாம் ॥ 7॥

கு³ணைருத்துங்க³தா யாதி நோத்துங்கே³நாஸநேந வை ।
ப்ராஸாத³ஶிக²ரஸ்தோ²ऽபி காகோ ந க³ருடா³யதே ॥ 8॥
கு³ணா:குர்வந்தி தூ³தத்த்வம் தூ³ரேऽபி வஸதாம் ஸதாம் ।
கேதகீக³ந்த⁴மாக்⁴ராய ஸ்வயமாயாந்தி ஷட்பதா:³ ॥ 9॥
க³ர்ஜஸி மேக⁴ ந யச்ச²ஸி தோயம் சாதகபக்ஷீ வ்யாகுலிதோऽஹம் ।
தை³வாதி³ஹ யதி³ த³க்ஷிணவாத: க்வ த்வம் க்வாஹம் க்வ ச ஜலபாத: ॥ 10॥
க³ர்ஜதி ஶரதி³ ந வர்ஷதி வர்ஷதி வர்ஷாஸு நி:ஸ்வநோ மேக: ⁴ ।
நீசோ வத³தி ந குருதே வத³தி ந ஸாது:⁴ கரோத்யேவ ॥ 11॥
கு³ருஶுஶ்ரூஷயா வித்³யா புஷ்கலேந த⁴நேந வா ।
அத² வா வித்³யயா வித்³யா சதூர்தோ² நோபலப்⁴யதே ॥ 12॥
கா³ங்க³மம்பு³ஸிதமம்பு³ யாமுநம் கஜ்ஜலாப⁴முப⁴யத்ர மஜ்ஜத: ।
ராஜஹம்ஸ தவ ஸைவ ஶுக்லதா சீயதே ந ச ந சாபசீயதே ॥ 13॥
கு³ருர்ப்³ரஹ்மா கு³ருர்விஷ்ணு:கு³ருர்தே³வோ மஹேஶ்வர: ।
கு³ரு:ஸாக்ஷாத் பரப்³ரஹ்ம தஸ்மை ஶ்ரீகு³ரவே நம: ॥ 14॥
கு³ணேஷ்வநாத³ரம் ப்⁴ராத: பூர்ணஶ்ரீரபி மா க்ரு’தா:² ।
ஸம்பூர்ணோऽபி க⁴ட:கூபே கு³ணசே²தா³த்பதத்யத: ⁴ ॥ 15॥
கௌ³ரவம் ப்ராப்யதே தா³நாந்நது வித்தஸ்ய ஸஞ்சயாத் ।
ஸ்தி²திருச்சை: பயோதா³நாம் பயோதீ⁴நாமத⁴ஸ்தி²தி: ॥ 16॥
க³வீஶபத்ரோ நக³ஜாபஹாரீ குமாரதாத: ஶஶிக²ண்ட³மௌலி: ।
லங்கேஶஸம்பூஜிதபாத³பத்³ம: பாயாத³நாதி:³ பரமேஶ்வரோ ந: ॥ 17॥
க³ர்வாய பரபீடா³யை து³ர்ஜநஸ்ய த⁴நம் ப³லம் ।
ஸஜ்ஜநஸ்ய து தா³நாய ரக்ஷணாய ச தே ஸதா³ ॥ 18॥
க⁴டம் பி⁴ந்த்³யாத் படம் சி²ந்த்³யாத் குர்யாத்³ராஸப⁴ரோஹணம் ।
யேந கேந ப்ரகாரேண ப்ரஸித்³த: ⁴ புருஷோ ப⁴வேத் ॥ 19॥
க்⁴ரு’ஷ்டம் க்⁴ரு’ஷ்டம் புநரபி புநஶ்சந்த³நம் சாருக³ந்த⁴ம்
சி²ந்நம் சி²ந்நம் புநரபி புந:ஸ்வாது³சைவேக்ஷுகாண்ட³ம் ।
த³க்³த⁴ம் த³க்³த⁴ம் புநரபி புந: காஞ்சந்ம் காந்தவர்ணம்
ப்ராணாந்தேऽபி ஹி ப்ரக்ரு’திவிக்ரு’திர்ஜாயதே நோத்தமாநாம் ॥ 20॥

சந்த³நம் ஶீதலம் லோகே சந்த³நாத³பி சந்த்³ரமா: ।
சந்த்³ரசந்த³நயோர்மத்⁴யே ஶீதலா ஸாது⁴ஸங்க³தி: ॥ 1॥
சிதாம் ப்ரஜ்வலிதாம் த்³ரு’ஷ்ட்வா வைத்³யோ விஸ்மயமாக³த: ।
நாஹம் க³தோ ந மே ப்⁴ராதா கஸ்யேதத்³ஹஸ்தலாக⁴வம் ॥ 2॥
சதுர:ஸகி² மே ப⁴ர்தா யல்லிக²தி தத்³ பரோ ந வாசயதி ।
தஸ்மாத³ப்யதி⁴கம் மே ஸ்வயமபி லிகி²தம் ஸ்வயம் ந வாசயதி ॥ 3॥
சித்தே ப்ரஸந்நே பு⁴வநம் ப்ரஸந்நம் சித்தே விஷண்ணே பு⁴வநம் விஷண்ணம் ।
அதோऽபி⁴லாஷோ யதி³ தே ஸுகே²ஸ்யாச்சித்தப்ரஸாதே³ ப்ரத²மம் யதஸ்வ ॥ 4॥
சலத்யேகேந பாதே³ந திஷ்ட²த்யேகேந பண்டி³த: ।
நாஸமீக்ஷ்யாபரம் ஸ்தா²நம் பூர்வமாயாதநம் த்யஜேத் ॥ 5॥
சிந்தநீயா ஹி விபதா³மாதா³வேவ ப்ரதிக்ரியா ।
ந கூபக²நந்ம் யுக்தம் ப்ரதீ³ப்தே வஹ்நிநா க்³ரு’ஹே ॥ 6॥
சித்தே ப்⁴ராந்திர்ஜாயதே மத்³யபாநாத் ப்⁴ராந்தே சித்தே பாபசர்யாமுபைதி ।
பாபம் க்ரு’த்வா து³ர்க³திம் யாதி மூடா⁴ஸ்தஸ்மாந்மத்³யம் நைவ பேயம் ந பேயம் ॥
7॥
சிதா சிந்தா ஸமாப்ரோக்தா பி³ந்து³மாத்ரம் விஶேஷதா ।
ஸஜீவம் த³ஹதே சிந்தா நிர்ஜீவம் த³ஹதே சிதா ॥ 8॥
சாதக தூ⁴மஸமூஹம் த்³ரு’ஷ்ட்வா மா தா⁴வ வாரித⁴ரபு³த்³த்⁴யா ।
இஹஹி ப⁴விஷ்யதி ப⁴வதோ நயநயுகா³தே³வ வாரிணம் பூர: ॥ 9॥
சா²யாமந்யஸ்ய குர்வந்தி திஷ்ட²ந்தி ஸ்வயமாதபே ।
ப²லாந்யபி பரார்தா²ய வ்ரு’க்ஷா:ஸத்புருஷா இவ ॥ 10॥
ஜீவநம் ஸ்வம் பரார்தா²ய நித்யம் யச்ச²த மாநவா: ।
இதி ஸந்தே³ஶமாக்²யாதும் ஸமுத்³ரம் யாந்தி நிம்நகா:³ ॥ 11॥
ஜநைர்ஜநஹிதார்தா²ய ஜநாநாமேவ நிர்மிதம் ।
லோகதந்த்ரம் பா⁴ரதஸ்ய வஸுதா⁴யாம் விராஜதே ॥ 12॥
ஜீவிதே யஸ்ய ஜீவந்தி லோகே மித்ராணி பா³ந்த⁴வா: ।
ஸப²லம் ஜீவிதம் தஸ்ய கோ ந ஸ்வார்தா²ய ஜீவதி ॥ 13॥
ஜ்யேஷ்ட²த்த்வம் ஜந்மநா நைவ கு³ணைஜ்ர்யேஷ்ட²த்த்வமுச்யதே ।

கு³ணாத் கு³ருத்வமாயாதி து³க்³த⁴ம் த³தி⁴ க்⁴ரு’தம் க்ரமாத் ॥ 14॥
ஜந்மதா³தா அந்நதா³தா வித்³யாதா³தா ததை²வ ச ।
கந்யாதா³தா ப⁴யத்ராதா பஞ்சைதே பிதர:ஸ்ம்ரு’தா: ॥ 15॥
த்ரு’ணம் கா²தி³தி கேதா³ரே ஜலம் பிப³தி பல்வலே ।
து³க்³த⁴ம் யச்ச²தி லோகேப்⁴யோ தே⁴நுர்நோ ஜநநீ ப்ரியா ॥ 1॥
ததே³வாஸ்யம் பரம் மித்ரம் யத்ர ஸங்க்ரமதி த்³வயம் ।
த்³ரு’ஷ்டே ஸுக²ம் ச து:³க²ம் ச ப்ரதிச்சா²யேவ த³ர்பணே ॥ 2॥
த்யாக³ ஏக கு³ண: ஶ்லாக்⁴ய: கிமந்யைர்கு³ணராஷிபி: ⁴ ।
த்யாகா³ஜ்ஜக³தி பூஜ்யந்தே பஶுபாஷாணபாத³பா: ॥ 3॥
தாதேந கதி²தம் புத்ர பத்ரம் லிக² மமாஜ்ஞயா ।
நதேந லிகி²தம் பத்ரம் பிதுராஜ்ஞா ம லங்கி⁴தா ॥ 4॥
தே யாந்தி தீர்தே²ஷு பு³தா: ⁴ யே ஶம்போ⁴ர்தூ³ரவர்திந: ।
யஸ்ய கௌ³ரீஶ்வரஶ்சித்தே தீர்த²ம் போ⁴ஜ பரம் ஹி ஸ: ॥ 5॥
த்யஜந்தி மித்ராணி த⁴நைர்விஹீநம் புத்ராஶ்ச தா³ராஶ்ச ஸுஹ்ரு’ஜ்ஜநாஶ்ச ।
தமர்த²வந்தம் புநராஶ்ரயந்தி அர்தோ²ஹி லோகே மநுஷஸ்ய ப³ந்து:⁴ ॥ 6॥
தாடி³தா: பீடி³தா யே ஸ்யுஸ்தாந்மமேத்யப்⁴யுதீ³ரயேத் ।
ஸ ஸாது⁴ரவக³ந்தவ்யஸ்தத்ர த்³ரஷ்டவ்ய ஈஶ்வர: ॥ 7॥
த்ரு’ணாத³பி லகு⁴ஸ்தூலம் தூலாத³பி ச யாசக: ।
வாயுநா கிம் ந நீதோऽஸௌ மாமயம் ப்ரார்த²யேதி³தி ॥ 8॥
துஷ்டோऽபி ராஜா யதி³ ஸேவகேப்⁴ய: பா⁴க்³யாத்பரம் நைவ த³தா³தி கிஞ்சித் ।
அஹர்நிஶம் வர்ஷதி வாரிவாஹாஸ்ததா²பி பத்ரத்ரிதய: பலாஶ: ॥ 9॥
திலவத்ஸ்நிக்³த⁴ம் மநோऽஸ்து வாண்யாம் கு³ட³வந்மாது⁴ர்யம்
திலகு³ட³லட்³டு³கவத் ஸம்ப³ந்தே⁴ அஸ்து ஸுவ்ரு’த்தத்வம் ।
அஸ்து விசாரே ஶுப⁴ஸங்க்ரமணம் மங்க³ளாய யஶஸே
கல்யாணீ ஸங்க்ராந்திரஸ்து வ:ஸதா³ஹமாஶம்ஸே ॥ 10॥
த³தி⁴ மது⁴ரம் மது⁴ மது⁴ரம் த்³ராக்ஷா மது⁴ரா ஸுதா⁴பி மது⁴ரைவ ।
தஸ்ய ததே³வ ஹி மது⁴ரம் யஸ்ய மநோ யத்ர ஸம்லக்³நம் ॥ 1॥
த்³ராக்ஷா ம்லாநமுகீ² ஜாதா ஶர்கரா சாஶ்மதாங்க³தா ।

ஸுபா⁴ஶிதரஸஸ்யாக்³ரே ஸுதா⁴ பீ⁴தா தி³வங்க³தா ॥ 2॥
த³க்ஷிணே லக்ஷ்மணோ யஸ்ய வாமே து ஜநகாத்மஜா ।
புரதோ மாருதிர்யஸ்ய தம் வந்தே³ ரது⁴நந்த³நம் ॥ 3॥
தா³நேந துல்யம் ஸுஹ்ரு’தா³ஸ்தி நாந்யோ லோபா⁴ச்ச நாந்யோऽஸ்தி ரிபு:
ப்ரு’தி²வ்யாம் ।
விபூ⁴ஷணம் ஶீலஸமம் ந சாந்யத் ஸந்தோஷதுல்யம் த⁴நமஸ்தி நாந்யத் ॥ 4॥
த³ரித்³ரதா தீ⁴ரதயா விராஜதே குரூபதா ஶீலகு³ணேந ராஜதே ।
குபோ⁴ஜநம் சோஷ்ணதயா விராஜதே குவஸ்த்ரதா ஶுப்⁴ரதயா விராஜதே ॥ 5॥
து³ர்ஜந: ப்ரியவாதீ³தி நைதத்³விஶ்வாஸகாரணம் ।
மது⁴ திஷ்ட²தி ஜிம்வ்ஹாக்³ரே ஹ்ரு’த³யே து ஹலாஹலம் ॥ 6॥
து³ர்ஜநேந ஸமம் வைரம் ப்ரீதிம் சாபி ந காரயேத் ।
உஷ்ணோ த³ஹதி சாங்கா³ர: ஶீத: க்ரு’ஷ்ணாயதே கரம் ॥ 7॥
தா³தவ்யம் போ⁴க்தவ்யம் த⁴நவிஷயே ஸஞ்சயோ ந கர்தவ்ய: ।
பஶ்யேஹ மது⁴கரீணாம் ஸஞ்சிதார்த²ம் ஹரந்த்யந்யே ॥ 8॥
தா³தா க்ஷமீ கு³ணக்³ராஹீ ஸ்வாமீ து:³கே²ந லப்⁴யதே ।
ஶுசிர்த³க்ஷோऽநுரக்தஶ்ச ஜாநே ப்⁴ரு’த்யோऽபி து³ர்லப:⁴ ॥ 9॥
து³ர்ஜநதூ³ஷிதமநஸாம் பும்ஸாம் ஸுஜநேऽபி நாஸ்தி விஶ்வாஸ: ।
து³க்³தே⁴ந த³க்³த⁴வத³நஸ்தக்ரம் பூ²த்க்ரு’த்ய பாமர: பிப³தி ॥ 10॥
தை³வமவேதி ஸஞ்சிந்த்ய ஸ்வோத்³யோக³ம் ந நரஸ்த்யஜேத் ।
அநுத்³யமேந கஸ்தைலம் திலேப்⁴ய: ப்ராப்துமர்ஹதி ॥ 11॥
து³ந்து³பி⁴ஸ்து நிதராமசேதநஸ்தந்முகா²த³பி த⁴நம் த⁴நம் த⁴நம் ।
இத்த²மேவ நிநாத:³ ப்ரவர்ததே கிம் புநர்யதி³ ப⁴வேத்ஸசேதந: ॥ 12॥
து³ர்ஜநை:ஸஹ வாஸோ ஹி த்⁴ருவம் நாஶாய கல்பதே ।
காகஸ்ய ஸஹவாஸேந ஹம்ஸோ நஷ்டோ வ்ரு’தா² புரா ॥ 13॥
த்³வாவிமௌ புருஷௌ லோகே ஸூர்யமண்ட³லபே⁴தி³நௌ ।
பரிவ்ராட் யோக³யுக்தஶ்ச ரணஸ்யாபி⁴முகே²ஹத: ॥ 14॥
த்³வந்த்³வோ த்³விகு³ரபி சாஹம் மத்³கே³ஹே நித்யமவ்யயீ பா⁴வ: ।
தத்புருஷ கர்ம தா⁴ரய யேநாஹம் ஸ்யாம் ப³ஹுவ்ரீஹி: ॥ 15॥

தா³நம் போ⁴கோ³ நாஶஸ்திஸ்ரோ க³தயோ ப⁴வந்தி வித்தஸ்ய ।
யோ ந த³தா³தி ந பு⁴ங்க்தே தஸ்ய த்ரு’தீயா க³திர்ப்⁴வதி ॥ 16॥
து³ர்ஜந: பரிஹர்தவ்யோ வித்³யயாலங்க்ரு’தோऽபி ஸந் ।
மணிநா பூ⁴ஷித:ஸர்ப: கிமஸௌ ந ப⁴யங்கர: ॥ 17॥
தி³வஸேநைவ தத்குர்யாத்³ யேந ராத்ரௌ ஸுக²ம் வஸேத் ।
பூர்வே வயஸி தத்குர்யாத்³ யேந வ்ரு’த்³த: ⁴ ஸுகீ² ப⁴வேத் ॥ 18॥
தே³ஶாடநம் ராஜஸபா⁴ப்ரவேஶோ வ்யாபாரிவித்³வஜ்ஜநஸங்க³திஶ்ச ।
ஸர்வேஷு ஶாஸ்த்ரேஷ்வவலோகநம் ச சாதுர்யமூலாநி ப⁴வந்தி பஞ்ச ॥ 19॥
தா³தவ்யமிதி யத்³தா³நம் தீ³யதேऽநுபகாரிணே ।
தே³ஶே காலே ச பாத்ரே ச தத்³தா³நம் ஸாத்விகம் ஸ்ம்ரு’தம் ॥ 20॥
த³ர்ஶநே ஸ்பர்ஶணே வாபி ஶ்ரவணே பா⁴ஷணேऽபி வா ।
யத்ர த்³ரவத்யந்தரங்க³ம் ஸ ஸ்நேஹ இதி கத்²யதே ॥ 21॥
த³தா³தி ப்ரதிக்³ரு’ஹ்ணாதி கு³ஹ்யமாக்²யாதி ப்ரு’ச்ச²தி ।
பு⁴ங்க்தே போ⁴ஜயதே சைவ ஷட்³வித⁴ம் ப்ரீதிலக்ஷணம் ॥ 22॥
தா³ரித்³ர்யாந்மரணாத்³வா மரணம் மே ரோசதே ந தா³ரித்³ர்யம் ।
அல்பக்லேஶம் மரணம் தா³ரித்³ர்யம் த்வநந்தகம் து:³க²ம் ॥ 23॥
தா³துர்யாசகயோர்பே⁴த:³ கராப்⁴யாமேவ த³ர்ஶித: ।
ஏகஸ்ய க³ச்ச²தோऽத⁴ஸ்தாது³பர்யந்யஸ்ய திஷ்ட²தாம் ॥ 24॥
த⁴நமலப்³த⁴ம் காங்க்ஷேத லப்³த⁴ம் ரக்ஷேத³வேக்ஷணாத் ।
ரக்ஷிதம் வர்த⁴யேத் ஸம்யக் வ்ரு’த்³த⁴ம் தீர்தே²ஷு நிக்ஷிபேத் ॥ 25॥
த⁴வளயதி ஸமக்³ரம் சந்த்³ரமா ஜீவலோகம்
கிமிதி நிஜகலங்கம் நாத்மஸம்ஸ்த²ம் ப்ரமார்ஷ்டி ।
ப⁴வதி விதி³தமேதத்³ ப்ராயஶ:ஸஜ்ஜநாநாம்
பரஹிதநிரதாநாமாத³ரோ நாத்மகார்யே ॥ 26॥
த்⁴ரு’தி:க்ஷமா த³மோऽஸ்தேயம் ஶௌசமிந்த்³ரியநிக்³ரஹ: ।
தீ⁴ர்வித்³யா ஸத்யமக்ரோதோ⁴ த³ஶகம் த⁴ர்மலக்ஷணம் ॥ 27॥
ந தை⁴ர்யேண விநா லக்ஷ்மீர்ந ஶௌர்யேண விநா ஜய: ।

ந ஜ்ஞாநேந விநா மோக்ஷோ ந தா³நேந விநா யஶ: ॥ 1॥
நாரிகேலஸமாகாரா த்³ரு’ஶ்யந்தேऽபி ஹி ஸஜ்ஜநா: ।
அந்யே ப³த³ரிகாகாரா ப³ஹிரேவ மநோஹரா: ॥ 2॥
ந ஹி கஶ்சித் விஜாநாதி கிம் கஸ்ய ஶ்வோ ப⁴விஶ்யதி ।
அத: ஶ்வ: கரணீயாநி குர்யாத³த்³யைவ பு³த்³தி⁴மாந் ॥ 3॥
நரோ ஹி மலிநைர்வஸ்த்ரை: யத்ர க்வாபி நிஷீத³தி ।
ததா² சலிதஶீலஸ்து ஶேஷம் ஶீலம் ந ரக்ஷதி ॥ 4॥
நரஸ்யாப⁴ரணம் ரூபம் ரூபஸ்யாப⁴ரணம் கு³ண: ।
கு³ணஸ்யாப⁴ரணம் ஜ்ஞாநம் ஜ்ஞாநஸ்யாப⁴ரணம் க்ஷமா ॥ 5॥
ந கஶ்சித் கஸ்யசித் மித்ரம் ந கஶ்சித் கஸ்யசித் ரிபு: ।
காரணேநைவ ஜாயந்தே மித்ராணி ரிபவோऽபி வா ॥ 6॥
நாகோ³ பா⁴தி மதே³ந கம் ஜலருஹைர்நித்யோத்ஸவைர்மந்தி³ரம்
ஶீலேநைவ நரோ ஜவேந துரக:³ பூர்ணேந்து³நா ஶர்வரீ ।
வாணீ வ்யாகரணேந ஹம்ஸமிது²நைர்வாபீ ஸபா⁴ பண்டி³தை:
ஸத்புத்ரேண குலோ பு³தே⁴ந வஸுதா⁴ கீத்ர்யா ச லோகத்ரயம் ॥ 7॥
ந பூ⁴தபூர்வம் ந கதா³பி வார்தா ஹேம்ந:குரங்கோ³ ந கதா³பி த்³ரு’ஷ்ட: ।
ததா²பி த்ரு’ஷ்ணா ரகு⁴நந்த³நஸ்ய விநாஶகாலே விபரீதபு³த்³தி:⁴ ॥ 8॥
ந ஹி ப்ராணாத் ப்ரியதரம் லோகே கிஞ்சந வித்³யதே ।
தஸ்மாத் த³யாம் நர:குர்யாத் யதா²த்மநி ததா² பரே ॥ 9॥
நமஸ்தே ஸர்வதே³வாநாம் வரதா³ஸிஹரே: ப்ரியா ।
யா க³திஸ்த்வத்ப்ரஸந்நாநாம் ஸா மே ஸ்யாத்தவ த³ர்ஶநாத் ॥ 10॥
நவம் புராதநம் வாபி லேக²ம் பஶ்யந்தி பண்டி³தா: ।
ஸாரமாஸாத்³ய துஷ்யந்தி நி:ஸாரம் ச த்யஜந்தி தே ॥ 11॥
நமஸ்தே ஶாரதே³ தே³வீ வீணா புஸ்தகதா⁴ரிணி ।
வித்³யாரம்ப⁴ம் கரிஷ்யாமி ப்ரஸந்நா ப⁴வ ஸர்வதா³ ॥ 12॥
ந சோரஹார்யம் ந ச ராஜஹார்யம் ந ப்⁴ராத்ரு’பா⁴ஜ்யம் ந ச பா⁴ரகாரீ ।
வ்யயே க்ரு’தே வர்த⁴த ஏவ நித்யம் வித்³யாத⁴நம் ஸர்வத⁴நப்ரதா⁴நம் ॥ 13॥
ந து³ர்ஜந:ஸஜ்ஜநதாமுபைதி ப³ஹுப்ரகாரைரபி ஸேவ்யமாந: ।

பூ⁴யோऽபி ஸிக்த: பயஸா க்⁴ரு’தேந ந நிம்ப³வ்ரு’க்ஷ: மது⁴ரத்வமேதி ॥ 14॥
நமந்தி ப²லிதா வ்ரு’க்ஷா நமந்தி ச பு³தா⁴ ஜநா: ।
ஶுஷ்ககாஷ்டா²நி மூர்கா²ஶ்ச பி⁴த்³யந்தே ந நமந்தி ச ॥ 15॥
நக்ர:ஸ்வஸ்தா²நமாஸாத்³ய ராஜேந்த்³ரமபி கர்ஷதி ।
ஸ ஏவ ப்ரச்யுத:ஸ்தா²நாச்சு²நாபி பரிபூ⁴யதே ॥ 16॥
நமஸ்தே ஶாரதே³ தே³வீ காஶ்மீரபுரவாஸிநி ।
த்வாமஹம் ப்ரார்த²யே தே³வி வித்³யாதா³நம் ச தே³ஹி மே ॥ 17॥
நிர்விஷேணாபி ஸர்பேண கர்தவ்யா மஹதீ ப²ணா ।
விஷமஸ்து ந சாப்யஸ்து ப²டாடோபோ ப⁴யங்கர: ॥ 18॥
ந ஹி ஜ்ஞாநஸமம் லோகே பவித்ரம் சாந்யஸாத⁴நம் ।
விஜ்ஞாநம் ஸர்வலோகாநாமுத்கர்ஷாய ஸ்ம்ரு’தம் க²லு ॥ 19॥
நரநாரீஸமுத்பந்நா ஸா ஸ்த்ரீ தே³ஹவிவர்ஜிதா ।
அமுகீ²குருதே ஶப்³த³ம் ஜாதமாத்ரா விநஶ்யதி ॥ 20॥

ந க்³ரு’ஹம் க்³ரு’ஹமித்யாஹுர்க்³ரு’ஹிணீ க்³ரு’ஹமுச்யதே ।
க்³ரு’ஹம் து க்³ரு’ஹிணீஹீநம் காந்தாராத³திரிச்யதி ॥ 21॥
ந தே³வோ வித்³யதே காஷ்டே² ந பாஷாணே ந ம்ரு’ந்மயே ।
பா⁴வே ஹி வித்³யதே தே³வஸ்தஸ்மாத்³பா⁴வோ ஹி காரணம் ॥ 22॥
ந வித்³யயா நைவ குலேந கௌ³ரவம் ஜநாநுராகோ³ த⁴நிகேஷு ஸர்வதா³ ।
கபாலிநா மௌலித்⁴ரு’தாபி ஜாஹ்நவீ ப்ரயாதி ரத்நாகரமேவ ஸர்வதா³ ॥ 23॥
நிந்த³ந்து நீதிநிபுணா யதி³ வா ஸ்துவந்து
லக்ஷ்மீ:ஸ்தி²ரா ப⁴வது க³ச்ச²து வா யதே²ஷ்டம் ।
அத்³யைவ வா மரணமஸ்து யுகா³ந்தரே வா
ந்யாய்யாத்பத:² ப்ரவிசலந்தி பத³ம் ந தீ⁴ரா: ॥ 24॥
ந பீ⁴தோ மரணாத³ஸ்மி கேவலம் தூ³ஷிதம் யஶ: ।
விஶுத்³த⁴ஸ்ய ஹி மே ம்ரு’த்யு: புத்ரஜந்மஸமம் கில ॥ 25॥
நமோ தீ³பஶிகே² துப்⁴யமந்த⁴காரம் நிரஸ்யஸி ।
ப்ரயச்ச²ஸி த⁴நம் ஸ்வாஸ்த்²யம் கல்யாணாய ச ஜாயஸே ॥ 26॥

நாபி⁴ஷேகோ ந ஸம்ஸ்கார:ஸிம்ஹஸ்ய க்ரியதே வநே ।
விக்ரமார்ஜிதஸத்த்வஸ்ய ஸ்வயமேவ ம்ரு’கே³ந்த்³ரதா ॥ 27॥
ந வித்தம் த³ர்ஶயேத்ப்ராஜ்ஞ: கஸ்யசித்ஸ்வல்பமப்யஹோ ।
முநேரபி யதஸ்தஸ்ய த³ர்ஶநாச்சலதே மந: ॥ 28॥
ந பூ⁴ப்ரதா³நம் ந ஸுவர்ணதா³நம் ந கோ³ப்ரதா³நம் ந ததா²ந்நதா³நம் ।
யதா² வத³ந்தீஹ மஹாப்ரதா³நம் ஸர்வேஷு தா³நேஷ்வப⁴யப்ரதா³நம் ॥ 29॥
ந பண்டி³தா:ஸாஹஸிகா ப⁴வந்தி ஶ்ருத்வாபி தே ஸந்துலயந்தி தத்த்வம் ।
தத்த்வம் ஸமாதா³ய ஸமாசரந்தி ஸ்வார்த²ம் ப்ரகுர்வந்தி பரஸ்ய சார்த²ம் ॥ 30॥
நைநம் சி²ந்த³ந்தி ஶஸ்த்ராணி நைநம் த³ஹதி பாவக: ।
நசைநம் க்லேத³யத்யாபோ ந ஶோஷயதி மாருத: ॥ 31॥
நாநாத⁴ர்மநிகூ³ட⁴தத்த்வநிசிதா யத்ஸம்ஸ்க்ரு’தீ ராஜதே
ஸேயம் பா⁴ரதபூ⁴ர்நிதாந்தருசிரா மாதைவ ந:ஸர்வதா³ ।
தஸ்யா உந்நதிஹேதவே ஹி ப⁴வதாம் ஜ்ஞாநம் ததா² மே ப³லம்
ஸம்பந்நா ப³லஶாலிநீ விஜயதாம் மே மாத்ரு’பூ:⁴ ஸர்வதா³ ॥ 32॥
நரபதிஹிதகர்தா த்³வேஷ்யதாம் யாதி லோகே
ஜநபத³ஹிதகர்தா த்யஜ்யதே பார்தி²வேந ।
இதி மஹதி விரோதே⁴ வித்³யமாநே ஸமாநே
ந்ரு’பதிஜநபதா³நாம் து³ர்லப: ⁴ கார்யகர்தா ॥ 33॥
நாயம் ப்ரயாதி விக்ரு’திம் விரஸோ ந ய:ஸ்யாத்
ந க்ஷீயதே ப³ஹுஜநைர்நிதராம் நிபீத: ।
ஜாட்³யம் நிஹந்தி ருசிமேதி கரோதி த்ரு’ப்திம்
நூநம் ஸுபா⁴ஶிதரஸோऽந்யரஸாதிஶாயீ ॥ 34॥
நிவ்ரு’த்தோ யஸ்து மத்³யேப்⁴ய:ஜிதாத்மா பு³த்³தி⁴பூர்வக: ।
விகாரை:ஸ்ப்ரு’ஶ்யதே ஜாது ந ஸ ஶாரீரமாநஸை: ॥ 35॥
நி:ஸ்வோ வஷ்டி ஶதம் ஶதீ த³ஶஶதம் லக்ஷம் ஸஹஸ்ராதி⁴ப:
லக்ஷேஶ:க்ஷிதிபாலதாம் க்ஷிதிபதி: சக்ரேஶதாம் வாஞ்ச²தி ।
சக்ரேஷ: புநரிந்த்³ரதாம் ஸுரபதி: ப்³ராஹ்மம் பத³ம் வாஞ்ச²தி
ப்³ரஹ்மா ஶைவபத³ம் ஶிவோ ஹரிபத³ம் சாஶாவதி⁴ம் கோ க³த: ॥ 36॥
ந வ்யாதி⁴ர்ந விஷம் நாபத்ததா² நாதி⁴ஶ்ச பூ⁴தலே ।

கே²தா³ய ஸ்வஶரீரஸ்த²ம் மௌக்²ர்யமேகம் யதா² ந்ரு’ணாம் ॥ 37॥
ந தேந ஸ்த²விரோ ப⁴வதி யேநாஸ்ய பலிதம் ஶிர: ।
ஸ வை யுவாப்யதீ⁴யாநோ தே³வாஸ்தம் ஸ்த²விரம் விது:³ ॥ 38॥
நிர்கு³ணேஶ்வபி ஸத்த்வேஷு த³யாம் குர்வந்தி ஸாத⁴வ: ।
ந ஹி ஸம்ஹரதே ஜ்யோத்ஸ்நாம் சந்த்³ரஶ்சாண்டா³லவேஶ்மந: ॥ 39॥
ந்ரு’த்யம் மயூரா:குஸுமாநி வ்ரு’க்ஷா: த³ர்பா⁴நுபாத்தாந்விஜஹுர்ஹரிண்ய: ।
தஸ்யா: ப்ரபந்நே ஸமது:³க²பா⁴வமத்யந்தமாஸீத்³ருதி³தம் வநேऽபி ॥ 40॥
ந்ரு’பஸ்ய வர்ணாஶ்ரமபாலநம் யத்ஸ ஏவ த⁴ர்மோ மநுநா ப்ரணீத:
நிர்வாஸிதாப்யேவமதஸ்த்வயாஹம் தபஸ்விஸாமாந்யமவேக்ஷணீயா ।
ததே²தி தஸ்யா ப்ரதிக்³ரு’ஹ்ய வாசம் ராமாநுஜே த்³ரு’ஷ்டிபத²ம் வ்யதீதே
ஸா முக்தகண்ட²ம் வ்யஸநாதிபா⁴ராச்சக்ரந்த³ விக்³நா குரரீவ பூ⁴ய: ॥ 41॥
நக்ஷத்ரபூ⁴ஷணம் சந்த்³ரோ நாரீணாம் பூ⁴ஷணம் பதி: ।
ப்ரு’தி²வீபூ⁴ஷணம் ராஜா வித்³யா ஸர்வஸ்ய பூ⁴ஷணம் ॥ 42॥
நமோऽஸ்து தே வ்யாஸ விஶாலபு³த்³தே⁴ பு²ல்லாரவிந்தா³யதபத்ரநேத்ர ।
யேந த்வயா பா⁴ரததைலபூர்ண: ப்ரஜ்வாலிதோ ஜ்ஞாநமய: ப்ரதீ³ப: ॥ 43॥
நம:ஸர்வவிதே³ தஸ்மை வ்யாஸாய கவிவேத⁴ஸே ।
சக்ரே புண்யம் ஸரஸ்வத்யா யோ வர்ஷமிவ பா⁴ரதம் ॥ 44॥
பரித்ராணாய ஸாதூ⁴நாம் விநாஶாய ச து³ஶ்க்ரு’தாம் ।
த⁴ர்மஸம்ஸ்தா²பநார்தா²ய ஸம்ப⁴வாமி யுகே³ யுகே³ ॥ 1॥
பரோபகாரகரணம் நூநம் ஹஸ்தஸ்ய பூ⁴ஷணம் ।
பூஜ்யேஷு ச நமஸ்கார: உத்தராங்க³ஸ்ய பூ⁴ஷணம் ॥ 2॥
போஷயந்தி பயோ த³த்த்வா யதா² வத்ஸாந் ததா² ஜநாந் ।
நித்யம் ஸமாநயா ப்ரீத்யா தே⁴நவோ மாதரோ ந்ரு’ணாம் ॥ 3॥
பாத³பாநாம் ப⁴யம் வாதாத் பத்³மாநாம் ஶிஶிராத்³ப⁴யம் ।
பர்வதாநாம் ப⁴யம் வஜ்ராத் ஸாதூ⁴நாம் து³ர்ஜநாத்³ப⁴யம் ॥ 4॥
ப்ரத²மே நார்ஜிதா வித்³யா த்³வீதீயே நார்ஜிதம் த⁴நம் ।
த்ரு’தீயே நார்ஜிதம் புண்யம் சதூர்தே² கிம் கரிஷ்யதி ॥ 5॥
பிப³ந்தி நத்³ய:ஸ்வயமேவ நாம்ப: ⁴ ஸ்வயம் ந கா²த³ந்தி ப²லாநி வ்ரு’க்ஷா: ।

நாத³ந்தி ஸ்வஸ்யம் க²லு வாரிவாஹா: பரோபகாராய ஸதாம் விபூ⁴தய: ॥ 6॥
பரோபகாரஶூந்யஸ்ய தி⁴ங் மநுஷ்யஸ்ய ஜீவநம் ।
யாவந்த: பஶவஸ்தேஶாம் சர்மாப்யுபகரோதி ஹி ॥ 7॥
பக்ஷிணாம் ப³லமாகாஶோ மத்ஸ்யாநாமுத³கம் ப³லம் ।
து³ர்ப³லஸ்ய ப³லம் ராஜா பா³லாநாம் ரோத³நம் ப³லம் ॥ 8॥
பிபீலிகார்ஜிதம் தா⁴ந்யம் மக்ஷிகாஸஞ்சிதம் மது⁴ ।
லுப்³தே⁴ந ஸஞ்சிதம் த்³ரவ்யம் ஸமூலம் ஹி விநஶ்யதி ॥ 9॥
பரோபதே³ஶே பாண்டி³த்யம் ஸர்வேஷாம் ஸுகரம் ந்ரு’ணாம் ।
விஸ்மரந்தீஹ ஶிஷ்டத்த்வம் ஸ்வகார்யே ஸமுபஸ்தி²தே ॥ 10॥
ப்ரு’தி²வ்யாம் த்ரீணி ரத்நாநி ஜலமந்நம் ஸுபா⁴ஷிதம் ।
மூடை:⁴ பாஷாணக²ண்டே³ஷு ரத்நம் ஸம்ஜ்ஞா விதீ⁴யதே ॥ 11॥
பராந்நம் ப்ராப்ய து³ர்பு³த்³தே⁴ மா ப்ராணேஷு த³யாம் குரு ।
து³ர்லபா⁴நி பராந்நாநி ப்ராணா ஜந்மநி ஜந்மநி ॥ 12॥
பாநீயம் பாதுமிச்சா²மி த்வத்த: கமலலோசநே ।
யதி³ தா³ஸ்யஸி நேச்சா²மி ந தா³ஸ்யஸி பிபா³ம்யஹம் ॥ 14॥
ப்ராரப்⁴யதே ந க²லு விக்⁴நப⁴யேந நீசை:
ப்ராப்⁴ய விக்⁴நவிஹதா விரமந்தி மத்⁴யா: ।
விக்⁴நை: புந: புநரபி ப்ரதிஹந்யமாநா:
ப்ராரப்³த⁴முத்தமஜநா ந பரித்யஜந்தி ॥ 14॥
ப்ரலயே பவநாகா⁴தை: ப்ரசலந்தி நகா³அபி ।
க்ரு’ச்சே²ऽபி ந சலத்யேவ தீ⁴ராணாம் நிஶ்சலா மதி: ॥ 15॥
புஸ்தகேஷு ச நாதீ⁴தம் நாதீ⁴தம் கு³ருஸந்நிதௌ⁴ ।
ந ஶோப⁴தே ஸபா⁴மத்⁴யே ஹம்ஸமத்⁴யே ப³கோ யதா² ॥ 16॥
புஸ்தகஸ்தா² து யா வித்³யா பரஹஸ்தக³தம் த⁴நம் ।
கார்யகாலே ஸமுத்பந்நே ந ஸா வித்³யா ந தத்³த⁴நம் ॥ 17॥
பரிஶ்ரமோ மிதாஹார: பே⁴ஷஜே ஸுலபே⁴ மம
நித்யம் தே ஸேவமாநஸ்ய வ்யாதி⁴ர்ப்⁴யோ நாஸ்தி மே ப⁴யம் ।
த⁴நிகஸ்து ததா³கண்ர்ய ஸ்வாயத்தம் பே⁴ஷஜத்³வயம்

ஸேவநீயம் ததே³வேதி நிஶ்சித்ய க்³ரு’ஹமாக³த: ॥ 18॥
ப்ராணநாஶேऽபி குர்வீத பரேஷாம் மாநவோ ஹிதம் ।
தி³ஶ:ஸுக³ந்த⁴யத்யேவ வஹ்நௌக்ஷிப்தோऽபி சந்த³ந: ॥ 19॥
பராதி⁴காரசர்சாம் ய:குர்யாத் ஸ்வாமிஹிதேச்ச²யா ।
ஸ நிஷீத³தி சீத்காராத் க³ர்த³ப⁴ஸ்தாடி³தோ யதா² ॥ 20॥
பங்கோ³ த⁴ந்யஸ்த்வமஸி ந க்³ரு’ஹம் யாஸி யோऽர்தீ² பரேஷாம்
த⁴ந்யோऽந்த⁴ த்வம் த⁴நமவத³தாம் நேக்ஷஸே யந்முகா²நி ।
ஶ்லாக்⁴யோ மூக த்வமஸி க்ரு’பணம் ஸ்தௌஷி நார்தா²ஶயா ய:
ஸ்தோதவ்யஸ்த்வம் ப³தி⁴ர கி³ரம் ய: க²லாநாம் ந ஶ‍்ரு’ணோऽஸி ॥ 21॥
புஷ்பேऽஸ்தி க³ந்தோ⁴ மது⁴ரோ நாரிகேலே ஜலம் ததா² ।
பரமேஶஸ்ய ஸா லீலா யத:ஸ ஸர்வஶக்திமாந் ॥ 22॥
ப்ராரம்ப⁴கு³ர்வீ க்ஷயிணீ க்ரமேந கு³ர்வீ புரா வ்ரு’த்³தி⁴மதீ ச பஶ்சாத் ।
தி³நஸ்ய பூர்வார்த⁴பரார்த⁴பி⁴ந்நா சா²யேவ மைத்ரி: க²லஸஜ்ஜநாநாம் ॥ 23॥
பஞ்சைதே தே³வதரவ: மந்தா³ர: பாரிஜாதக: ।
ஸந்தாந: கல்பவ்ரு’க்ஷஶ்ச பும்ஸி வா ஹரிசந்த³நம் ॥ 24॥
ப்ராணபூ⁴தஞ்ச யத்தத்த்வம் ஸாரபூ⁴தம் ததை²வ ச ।
ஸம்ஸ்க்ரு’தௌ பா⁴ரதஸ்யாஸ்ய தந்மே யச்ச²து ஸம்ஸ்க்ரு’தம் ॥ 25॥
ப்ராணாம் த்யஜதி தே³ஶார்த²ம் பண்டி³தாநாம் ஸஹாயக: ।
ய ஆசரதி கல்யாணம் லோகே மாநம் ஸ விந்த³தி ॥ 26॥
ப்ரத²மவயஸி பீதம் தோயமல்பம் ஸ்மரந்த:
ஶிரஸி நிஹிதபா⁴ரா நாரிகேலா நராணாம் ।
த³த³தி ஜலமநல்பாஸ்வாத³மாஜீவிதாந்தம்
ந ஹி க்ரு’தமுபகாரம் ஸாத⁴வோ விஸ்மரந்தி ॥ 27॥
பஶ்சாத்³ப³ர்ஹம் வஹதி விபுலம் சித்ரிதம் தீ³ப்திமந்தம்
காலே காலே வ்யஜநமிவ தம் விஸ்த்ரு’தம் ய: கரோதி ।
ஶீர்ஷே காந்தம் வஹதி தரலம் பிச்ச²காநாம் கலாபம்
கோऽயம் பக்ஷீ ருசிரவத³நோ நர்தநே ச ப்ரவீண: ॥ 28॥
பலாஶமுகுலப்⁴ராந்த்யா ஶுகதுண்டே³ பதத்யலி: ।

ஸோऽபி ஜம்பூ³ப²லப்⁴ராந்த்யா தமலிம் த⁴ர்துமிச்ச²தி ॥ 29॥
புரா கவீநாம் க³ணநாப்ரஸங்கே³ கநிஷ்டி²காதி⁴ஷ்டி²தகாலிதா³ஸ: ।
அத்³யாபி தத்துல்ய கவேரபா⁴வாத் அநாமிகா ஸார்த²வதீ ப³பூ⁴வ ॥ 30॥
பாராஶர்யவச:ஸரோஜமமலம் கீ³தார்த²க³ந்தோ⁴த்கடம்
நாநாக்²யாநககேஸரம் ஹரிகதா²ஸம்போ³த⁴நாபோ³தி⁴தம் ।
லோகே ஸஜ்ஜநஷட்பதை³ரஹரஹ: பேபீயமாநம் முதா³
பூ⁴யாத்³பா⁴ரதபங்கஜம் கலிமலப்ரத்⁴வம்ஸி ந: ஶ்ரேயஸே ॥ 31॥
பார்தா²ய ப்ரதிபோ³தி⁴தாம் ப⁴க³வதா நாராயணேந ஸ்வயம்
வ்யாஸேந க்³ரதி²தாம் புராணமுநிநா மத்⁴யே மஹாபா⁴ரதம் ।
அத்³வைதாம்ரு’தவர்ஷிணீம் ப⁴க³வதீமஷ்டாத³ஶாத்⁴யாயிநீம்
அம்ப³ த்வாமநுஸந்த³தா⁴மி ப⁴க³வத்³கீ³தே ப⁴வத்³வேஷிணீம் ॥ 32॥
ப்ரமதா³ மதி³ரா லக்ஷ்மீ: விஜ்ஞேயா த்ரிவிதா⁴ ஸுரா ।
த்³ரு’ஷ்ட்வைவோந்மாத³யத்யேகா பீதா சாந்யாதிஸஞ்சயாத் ॥ 33॥
புநர்வித்தம் புநர்மித்ரம் புநர்பா⁴யா புநர்மஹீ ।
ஏதத் ஸர்வம் புநர்லப்⁴யம் ந ஶரீரம் புந: புந: ॥ 34॥
ப்ரியவாக்யப்ரதா³நேந ஸர்வே துஷ்யந்தி ஜந்தவ: ।
தஸ்மாத் ததே³வ வக்தவ்யம் வசநே கிம் த³ரித்³ரதா ॥ 35॥
பிநாகப²ணிபா³லேந்து³ப⁴ஸ்மமந்தா³கிநீயுதா ।
பவர்க³ரசிதா மூர்திரபவர்க³ப்ரதா³ஸ்து ந: ॥ 36॥
பிண்டே³ பிண்டே³ மதிர்பி⁴ந்நா குண்டே³குண்டே³ நவம் பய: ।
ஜாதௌ ஜாதௌ நவாசாரா: நவா வாணீ முகே²முகே² ॥ 37॥
ப²ணிநோ ப³ஹவ:ஸந்தி பே⁴கப⁴க்ஷணதத்பரா: ।
ஏக ஏவ ஹி ஶேஷோऽயம் த⁴ரணீத⁴ரணக்ஷம: ॥ 1॥
ப²லம் ஸ்வேச்சா²லப்⁴யம் ப்ரதிதி³நமகே²த³ம் க்ஷிதிருஹாம்
பய:ஸ்தா²நே ஸ்தா²நே ஶிஶிரமது⁴ரம் புண்யஸரிதாம் ।
ம்ரு’து³ஸ்பர்ஶா ஶய்யா ஸுலலிதலதாபல்லவமயீ
ஸஹந்தே ஸந்தாபம் தத³பி த⁴நிநாம் த்³வாரி க்ரு’பணா: ॥ 2॥
பா³லோ வா யதி³ வா வ்ரு’த்³தோ⁴ யுவா வா க்³ரு’ஹமாக³த: ।

தஸ்ய பூஜா விதா⁴தவ்யா ஸர்வஸ்யாப்⁴யாக³தோ கு³ரு: ॥ 3॥
ப³ஹுபி⁴ர்ந விரோத்³த⁴வ்யம் து³ர்ஜநை:ஸஜ்ஜநைரபி ।
ஸ்பு²ரந்தமபி நாகே³ந்த்³ரம் ப⁴க்ஷயந்தி பிபீலிகா: ॥ 4॥
பா³லஸ்யாபி ரவே: பாதா:³ பதந்த்யுபரி பூ⁴ப்⁴ரு’தாம் ।
தேஜஸா ஸஹ ஜாதாநாம் வய:குத்ரோபயுஜ்யதே ॥ 5॥
பு³பு⁴க்ஷித: கிம் ந கரோதி பாபம் க்ஷீணா நரா நிஷ்கருணா ப⁴வந்தி ।
ஆக்²யாஹி ப⁴த்³ரே ப்ரியத³ர்ஶநஸ்ய ந க³ங்க³த³த்த: புநரேதி கூபம் ॥ 6॥
ப்³ரஹ்மந்நத்⁴யயநஸ்ய நைஷ ஸமயஸ்தூஷ்ணீம் ப³ஹி:ஸ்தீ²யதாம்
ஸ்வல்பம் ஜல்ப ப்³ரு’ஹஸ்பதே ஜட³மதே,நைஷா ஸபா⁴ வஜ்ரிண: ।
வீணாம் ஸம்ஹர நாரத³ஸ்துதிகதா²லாபைரலம் தும்பு³ரோ
ஸீதாரல்லகப⁴ல்லப⁴க்³நஹ்ரு’த³ய:ஸ்வஸ்தோ² ந லங்கேஶ்வர: ॥ 7॥
பா⁴ஷாஸு முக்²யா மது⁴ரா தி³வ்யா கீ³ர்வாணபா⁴ரதீ ।
தஸ்யாம் ஹி காவ்யம் மது⁴ரம் தஸ்மாத³பி ஸுபா⁴ஶிதம் ॥ 8॥
பீ⁴தேப்⁴யஶ்சாப⁴யம் தே³யம் வ்யாதி⁴தேப்⁴யஸ்ததௌ²ஷத⁴ம் ।
தே³யா வித்³யார்தி²நே வித்³யா தே³யமந்நம் க்ஷுதா⁴துரே ॥ 9॥
போ⁴ஜநாந்தே ச கிம் பேயம் ஜயந்த: கஸ்ய வை ஸுத: ।
கத²ம் விஷ்ணுபத³ம் ப்ரோக்தம் தக்ரம் ஶக்ரஸ்ய து³ர்லப⁴ம் ॥ 10॥
ப்⁴ரமந் வநாந்தே நவமஞ்ஜரீஷு ந ஷட்பதோ³ க³ந்த⁴ப²லீமஜிக்⁴ரத் ।
ஸா கிம் ந ரம்யா ஸ ச கிம் ந ரந்தா ப³லீயஸீ கேவலமீஶ்வரேச்சா² ॥ 11॥
போ⁴ தா³ரித்³ர்ய நமஸ்துப்⁴யம் ஸித்³தோ⁴ऽஹம் த்வத்ப்ரஸாத³த: ।
பஶ்யாம்யஹம் ஜக³த்ஸர்வம் ந மாம் பஶ்யதி கஶ்சந ॥ 12॥
பா⁴ஸஸ்ய காலிதா³ஸஸ்ய ப⁴வபூ⁴தேஶ்ச விஶ்ருதா ।
பா³ணஶூத்³ரகஹர்ஷாணாம் காவ்யபா⁴ஷாஸ்தி ஸம்ஸ்க்ரு’தம் ॥ 13॥
பீ⁴ஷ்மத்³ரோணதடா ஜயத்³ரத²ஜலா கா³ந்தா⁴ரநீலோத்பலா
ஶல்யக்³ராஹவதீ க்ரு’பேண வஹநீ கர்ணேந வேலாகுலா ।
அஶ்வத்தா²மவிகர்ணகோ⁴ரமகரா து³ர்யோத⁴நாவர்திநீ
ஸோத்தீர்ணா க²லு பாண்ட³வைர்ரணநதீ³கைவர்தக: கேஶவ: ॥ 14॥
போ⁴ஜநாந்தே பிபே³த் தக்ரம் தி³நாந்தே ச பிபே³த் பய: ।

நிஶாந்தே ச பிபே³த் வாரி கிம் வைத்³யேந ப்ரயோஜநம் ॥ 15॥
மாதா மித்ரம் பிதா சேதி ஸ்வபா⁴வாத் த்ரிதயம் ஹிதம் ।
கார்யகாரணதஶ்சாந்யே ப⁴வந்தி ஹிதபு³த்³த⁴ய: ॥ 1॥
மநோ மது⁴கரோ மேகோ⁴ மத்³யபோ மத்குணோ மருத் ।
மா மதோ³ மர்கடோ மத்ஸ்யோ மகாரா த³ஶ சஞ்சலா: ॥ 2॥
மாத்ரா ஸமம் நாஸ்தி ஶரீரபோஷணம்
சிந்தாஸமம் நாஸ்தி ஶரீரஶோஷணம் ।
மித்ரம் விநா நாஸ்தி ஶரீர தோஷணம்
வித்³யாம் விநா நாஸ்தி ஶரீரபூ⁴ஷணம் ॥ 3॥
முக²ம் பத்³மத³லாகாரம் வாணீ சந்த³நஶீதலா ।
ஹ்ரு’த³யம் க்ரோத⁴ஸம்ரக்தம் த்ரிவித⁴ம் தூ⁴ர்தலக்ஷணம் ॥ 4॥
மயூரோ விஹகோ³ ரம்ய:ஆநந்த³யதி மாநவாந் ।
ப்ரு’ஷ்டே²ஸரஸ்வதீ தஸ்ய உபவிஷ்டேதி மந்யதே ॥ 5॥
மூர்க²ஸ்ய பஞ்ச சிஹ்நாநி க³ர்வோ து³ர்வசநம் ததா² ।
க்ரோத⁴ஶ்ச த்³ரு’ட⁴வாத³ஶ்ச பரவாக்யேஷ்வநாத³ர: ॥ 6॥
மூகம் கரோதி வாசாலம் பங்கு³ம் லங்க⁴யதே கி³ரிம் ।
யத்க்ரு’பா தமஹம் வந்தே³ பரமாநந்த³மாத⁴வம் ॥ 7॥
மணிநா வலயம் வலயேந மணி: மணிநா வலயேந விபா⁴தி கர: ।
பயஸா கமலம் கமலேந பய: பயஸா கமலேந விபா⁴தி ஸர: ॥ 8॥
ம்ரு’க³மீநஸஜ்ஜநாநாம் த்ரு’ணஜலஸந்தோஷவிஹிதவ்ரு’த்தீநாம் ।
லுப்³த⁴கதீ⁴வரபிஶுந: நிஷ்காரணவைரணோ ஜக³தி ॥ 9॥
மர்கடஸ்ய ஸுராபாநம் தஸ்ய வ்ரு’ஶ்சிகத³ம்ஶநம் ।
தந்மத்⁴யே பூ⁴தஸஞ்சாரோ யத்³வா தத்³வா ப⁴விஷ்யதி ॥ 10॥
ம்ரு’கா³ ம்ரு’கை:³ஸங்க³முபவ்ரஜந்தி கா³வஶ்ச கோ³பி⁴ஸ்துரகா³ஸ்துரங்கை:³ ।
மூர்கா²ஶ்ச மூர்கை:²ஸுத⁴ய:ஸுதீ⁴பி: ⁴ ஸமாநஶீலவ்யஸநேஷு ஸக்²யம் ॥ 11॥
மஹாஜநஸ்ய ஸம்ஸர்க:³ கஸ்ய நோந்நதிகாரக: ।
பத்³மபத்ரஸ்தி²தம் தோயம் த⁴த்தே முக்தாப²லஶ்ரியம் ॥ 12॥
மஹாநுபா⁴வஸம்ஸர்க:³ கஸ்ய நோந்நதிகாரக: ।

ரத்யாம்பு³ ஜாஹ்நவீஸங்கா³த் த்ரித³ஶைரபி வந்த்³யதே ॥ 13॥
மா நிஶாத³ ப்ரதிஷ்டா²ம் த்வம் அக³ம: ஶாஶ்வதீ:ஸமா: ।
யத்க்ரௌஞ்சமிது²நாதே³கமவதீ: ⁴ காமமோஹிதம் ॥ 14॥
மலிநைரலகைரேதை: ஶுக்லத்வம் ப்ரகடீக்ரு’தம் ।
தத்³ரோஷாதி³வ நிர்யாதா வத³நாத்³ரத³நாவலி: ॥ 15॥
ம்ரு’து³ரித்யவஜாநந்தி தீக்ஷ்ண இத்யுத்³விஜந்தி ச ।
தீக்ஷ்ணகாலே ப⁴வேத்தீக்ஷ்ணோ ம்ரு’து³காலே ம்ரு’து³ர்ப⁴வேத் ॥ 16॥
மாராத்பர: ஶூரதரோ ந கஶ்சித் பராப⁴வ:ஸ்த்ரீஹரணாந்ந சாந்ய: ।
ததா²பி நாப்³தி⁴ம் ப்ரவிவேஶ ராமோ ப³ப³ந்த⁴ ஸேதும் விஜயீ ஸஹிஷ்ணு: ॥ 17॥
மௌநாந்மூர்க:² ப்ரவசநபடுர்வாதுலோ ஜல்பகோ வா
க்ஷாந்த்யா பீ⁴ருர்யதி³ ந ஸஹதே ப்ராயஶோ நாபி⁴ஜாத: ।
த்⁴ரு’ஷ்ட: பாஶ்ர்வே வஸதி நியதம் தூ³ரதஶ்சாப்ரக³ல்ப: ⁴
ஸேவாத⁴ர்ம: பரமக³ஹநோ யோகி³நாமப்யக³ம்ய: ॥ 18॥
யத்ர ராமகதா²கா³நம் தத்ராஸ்தே ஹநுமாந் யதா² ।
ஸம்ஸ்க்ரு’தத்⁴யயநம் யத்ர தத்ர ஸம்ஸ்க்ரு’தித³ர்ஶநம் ॥ 21॥
யதே³வோபநதம் து:³கா²த் ஸுக²ம் தத்³ரஸவத்தரம் ।
நிர்வாணாய தருச்சா²யா தப்தஸ்ய ஹி விஶேஷத: ॥ 22॥
ய:ஸமுத்பதிதம் க்ரோத⁴ம் க்ஷமயைவ நிரஸ்யதி ।
யதோ²ரக³ஸ்த்வசம் ஜீர்ணாம் ஸ வை புருஷ உச்யதே ॥ 23॥
யோக³க்ஷேமாய ராஷ்ட்ரஸ்ய ஸப்⁴யதாயாஶ்ச ஸம்ஸ்க்ரு’தே: ।
நைவாந்யோ வித்³யதே பந்தா² லோகஸங்க⁴டநம் விநா ॥ 24॥
யாம் சிந்தயாமி ஸததம் மயி ஸா விரக்தா
ஸாப்யந்யமிச்ச²தி ஜநம் ஸ ஜநோऽந்யஸக்த: ।
அஸ்மத்க்ரு’தே ச பரிதுஷ்யதி காசித³ந்யா
தி⁴க் தாம் ச தம் ச மத³நம் ச இமாம் ச மாம் ச ॥ 25॥
யயோரைவ ஸமம் வித்தம் யயோரைவ ஸமம் குலம் ।
தயோர்மைத்ரிர்விவாஹஶ்ச ந து புஷ்டவிபுஷ்டயோ: ॥ 26॥
யத்³ யத்³ விபூ⁴திமத்ஸத்த்வம் ஶ்ரீமதூ³ர்ஜிதமேவ வா ।

தத்ததே³வாவக³ச்ச² த்வம் மம தேஜோऽம்ஶஸம்ப⁴வம் ॥ 27॥
ய: பூதநாமாரணலப்³த⁴கீர்தி: காகோத³ரோ யேந விநீதத³ர்ப: ।
யஶோத³யாலங்க்ரு’தமூர்திரவ்யாத் பதிர்யதூ³நாமத²வா ரகூ⁴ணாம் ॥ 28॥
யதி³ வா யாதி கோ³விந்தோ³ மது²ராத: புந:ஸகீ² ।
ராதா⁴யா நயநத்³வந்த்³வே ராதா⁴நாமவிபர்யய: ॥ 29॥
யத்ர நார்யஸ்து பூஜ்யந்தே ரமந்தே தத்ர தே³வதா: ।
யத்ர தாஸ்து ந பூஜ்யந்தே ஸர்வாஸ்தத்ராப²லா: க்ரியா: ॥ 30॥
யத்ர நாஸ்தி த³தி⁴மந்த²நகோ⁴ஷ: தத்ர நோ லகு⁴லகு⁴நி ஶிஶுநி ।
யத்ர நாஸ்தி கு³ருகௌ³ரவபூஜா தாநி கிம் ப³த க்³ரு’ஹாணி வநாநி ॥ 31॥
ரூபயௌவநஸம்பந்நா விஶாலகுலஸம்ப⁴வா: ।
வித்³யாஹீநா ந ஶோப⁴ந்தே நிர்க³ந்தா: ⁴ கிம்ஶுகா யதா² ॥ 1॥
ராஷ்ட்ரத்⁴வஜோ ராஷ்ட்ரபா⁴ஷா ராஷ்ட்ரகீ³தம் ததை²வ ச ।
ஏதாநி மாநசிஹ்நாநி ஸர்வதா³ஹ்ரு’தி³ தா⁴ர்யதாம் ॥ 2॥
ரத்நைர்மஹார்ஹைஸ்துதுஷுர்ந தே³வா: ந பே⁴ஜிரே பீ⁴மவிஷேண பீ⁴திம் ।
ஸுதா⁴ம் விநா ந ப்ரயயுர்விராமம் ந நிஶ்சிதா³ர்தா²த்³விரமந்தி தீ⁴ரா: ॥ 3॥
ராத்ரிர்க³மிஷ்யதி ப⁴விஷ்யதி ஸுப்ரபா⁴தம்
பா⁴ஸ்வாநுதே³ஷ்யதி ஹஸிஷ்யதி பங்கஜஶ்ரீ: ।
இத்த²ம் விசிந்தயதி கோஷக³தே த்³விரேபே²
ஹா ஹந்த ஹந்த நலிநீம் க³ஜ உஜ்ஜஹார ॥ 4॥
ரே ரே சாதக ஸாவதா⁴நமநஸா மித்ர க்ஷணம் ஶ்ரூயதாம்
அம்போ⁴தா³ ப³ஹவோ வஸந்தி க³க³நே ஸர்வேபி நைகாத்³ரு’ஶா: ।
கேசித்³வ்ரு’ஷ்டீபி⁴ரார்த³யந்தி த⁴ரணீம் க³ர்ஜந்தி கேசித்³வ்ரு’தா²
யம் யம் பஶ்யஸி தஸ்ய தஸ்ய புரதோ மா ப்³ரூஹி தீ³நம் வச: ॥ 5॥
ராத்ரௌ ஜாநு தி³வா பா⁴நு க்ரு’ஶாநு:ஸந்த்⁴யயோத்³ர்வயோ: ।
பஶ்ய ஶீதம் மயா நீதம் ஜாநுபா⁴நுக்ரு’ஶாநுபி: ⁴ ॥ 6॥
ராமாயணம் மஹாகாவ்யம் மஹாபா⁴ரதமேவ ச ।
உபே⁴ ச விஶ்வவிக்²யாதே ஸம்ஸ்க்ரு’தஸ்ய மஹாநிதீ⁴ ॥ 7॥
ரத²ஸ்யைகம் சக்ரம் பு⁴ஜக³யாமிதா ஸப்ததுரகா:³

நிராலம்போ³ மார்க³ஶ்சரணவிகல:ஸாரதி²ரபி ।
ரவிர்யாத்யந்தம் ப்ரதிதி³நமபாரஸ்ய நப⁴ஸ:

க்ரியாஸிதி: ⁴ ஸத்த்வே ப⁴வதி மஹதாம் நோபகரணே ॥ 8॥
ரஜகஶ்சர்மகாரஶ்ச நடோ வருட³ ஏவ ச ।
கைவர்தபே⁴த³பி⁴ல்லாஶ்ச ஸப்தைதே சாந்த்யஜா:ஸ்ம்ரு’தா: ॥ 9॥
ரே ரே ராஸப⁴ வஸ்த்ரபா⁴ரவஹநாத்குக்³ராஸமஶ்நாஸி கிம்
ராஜாஶ்வாவஸத²ம் ப்ரயாஹி சணகாப்⁴யூஷாந் ஸுக²ம் ப⁴க்ஷய ।
ஸர்வாந் ப்ரு’ச்ச²வதோ ஹயாநிதி வத³ந்த்யத்ராதி⁴காரே ஸ்தி²தா
ராஜா தைருப்தி³ஷ்டமேவ மநுதே ஸத்யம் தடஸ்தா:² பரே ॥ 10॥
ராமாத்³யாசய மேதி³நீம் த⁴நபதேர்பீ³ஜம் ப³லால்லாங்க³லம்
ப்ரேதேஶாந்மஹிஷம் தவாஸ்தி வ்ரு’ஷப:⁴ பா²லம் த்ரிஶூலாத³பி ।
ஶக்தாஹம் தவ சாந்நதா³நகரணே ஸ்கந்தோ³ऽபி கோ³ரக்ஷணே
கி²ந்நாஹம் தவ யாசநாத் குரு க்ரு’ஷிம் பி⁴க்ஷாடநம் மா க்ரு’தா:² ॥ 11॥
ராமாபி⁴ஷேகே மத³விஹ்வலாயா:ஹஸ்தாச்ச்யுதோ ஹேமக⁴டஸ்தருண்யா: ।
ஸோபாநமாஸாத்³ய கரோதி ஶப்³த³ம் டா²ட²ம் ட²ட²ம் ட²ம் ட²ட²ட²ம் ட²ட²ம் ட:²

॥ 12॥
லப்³த்⁴வா தீக்ஷ்ணம் ரவேஸ்தேஜ: ஶாந்தம் ஶீதகரோ வஹந் ।
ஸர்வாந் ஸந்தோஷயந் ஸோம: ஓஷதீ⁴ஶோ விராஜதே ॥ 13॥
லாலயேத் பஞ்சவர்ஷாணி த³ஶவர்ஷாணி தாட³யேத் ।
ப்ராப்தே து ஷோட³ஶே வர்ஷே புத்ரே மித்ரவதா³சரேத் ॥ 14॥
லோப⁴மூலாநி பாபாநி ஸங்கடாநி ததை²வ ச ।
லோபா⁴த்ப்ரவர்ததே வைரம் அதிலோபா⁴த்விநஶ்யதி ॥ 15॥
லக்ஷ்மீ: கௌஸ்துப⁴பாரிஜாதகஸுராத⁴ந்வந்தரீசந்த்³ரமா:
கா³வ: காமது³ஹ:ஸுரேஶ்வரக³ஜோ ரம்பா⁴தி³ தே³வாங்க³நா: ।
அஶ்வ:ஸப்தமுக:² விஷம் ஹரித⁴நு ஶங்கோ²ऽம்ரு’தம் சாம்பு³தே: ⁴
ரத்நாநீஹ சதுர்த³ஶம் ப்ரதிதி³நம் குர்வந்து வோ மங்க³ளம் ॥ 16॥
லாலநே ப³ஹவோ தோ³ஷாஸ்தாட³நே ப³ஹவோ கு³ணா: ।
அதஶ்சா²த்ரஶ்ச புத்ரஶ்ச தாட³யேந்ந து லாலயேத் ॥ 17॥
லோபா⁴விஷ்டோ நரோ வித்தம் வீக்ஷ்யதே ந து ஸங்கடம் ।

து³க்³த⁴ம் பஶ்யதி மார்ஜாரீ ந ததா²லகு³டா³ஹதிம் ॥ 18॥
லாக⁴வம் கர்மஸாமத்²ர்யம் ஸ்தை²ர்யம் க்லேஶஸஹிஷ்ணுதா ।
தோ³ஷக்ஷயோऽக்³நிவ்ரு’த்³தி⁴ஶ்ச வ்யாயாமாது³பஜாயதே ॥ 19॥
லக்ஷ்மீவந்தோ ந ஜாநந்தி ப்ராயேண பரவேத³நா: ।
ஶேஷே த⁴ராப⁴ராக்ராந்தே ஶேதே நாராயண:ஸுக²ம் ॥ 20॥
வித்³யாதி⁴தே³வதா ஸாக்ஷாத் த⁴ந்யா தே³வீ ஸரஸ்வதீ ।
யத்ப்ரஸாதே³ந குர்வந்தி காவ்யாநி கவய: க²லு ॥ 1॥
விஷாத³ப்யம்ரு’தம் க்³ராஹ்யம் அமேத்⁴யாத³பி காங்சநம் ।
அமித்ராத³பி ஸத்³வ்ரு’த்தம் பா³லாத³பி ஸுபா⁴ஷிதம் ॥ 2॥
வ்ரு’தா² வ்ரு’ஷ்டி:ஸமுத்³ரேஷு வ்ரு’தா² த்ரு’ப்தஸ்ய போ⁴ஜநம் ।
வ்ரு’தா² தா³நம் ஸமர்த²ஸ்ய வ்ரு’தா² தீ³போ தி³வாபி ச ॥ 3॥
வித்³யா மித்ரம் ப்ரவாஸேஷு பா⁴ர்யா மித்ரம் க்³ரு’ஹேஷு ச ।
வ்யாதி⁴தஸ்யௌஷத⁴ம் மித்ரம் த⁴ர்மோ மித்ரம் ம்ரு’தஸ்ய ச ॥ 4॥
வந்தே³ஸரஸ்வதீம் தே³வீம் உத்தமாங்கே³ந ஸர்வதா³ ।
முகே²ந தாம் ப்ரஶம்ஸாமி ஹஸ்தாப்⁴யாம் பூஜயாமி ச ॥ 5॥
வ்ரு’க்ஷாணாமதி⁴ராஜோ நு நித்யமாம்ரோ விராஜதே ।
க³ந்த⁴ச்சா²யாபுஷ்பப²லை: யோ ரஞ்ஜயதி து:³கி²தாந் ॥ 6॥
வ்ரு’ஶ்சிகஸ்ய விஷம் ப்ரு’ச்சே² மக்ஷிகாயா முகே² விஷம் ।
தக்ஷகஸ்ய விஷம் த³ந்தே ஸர்வாங்கே³ து³ர்ஜநஸ்ய தத் ॥ 7॥
வஸந்த்யரண்யேஷு சரந்தி து³ர்வாம் பிப³ந்தி தோயாநி வநே ஸ்தி²தாநி ।
ததா²பி நிக்⁴நந்தி ம்ரு’கா³ந் நரா வ்ரு’தா² கோ லோகமாராத⁴யிதும் ஸமர்த:² ॥ 8॥
விரலா ஜாநந்தி கு³ணாந் விரலா:குர்வந்தி நிர்த⁴நே ஸ்நேஹம் ।
விரலா: பரகார்யரதா: பரது:³கே²நாபி து:³கி²தா விரலா: ॥ 9॥
வித்³யா விவாதா³ய த⁴நம் மதா³ய க²லஸ்ய ஶக்தி: பரபீட³நாய ।
ஸாதோ⁴ஸ்து ஸர்வம் விபரீதமேதத்³ ஜ்ஞாநாய தா³நாய ச ரக்ஷணாய ॥ 10॥
வரம் த³ரித்³ர: ஶ்ருதிஶாஸ்த்ரபாரகோ³ ந சாபி மூர்கோ² ப³ஹுரத்நஸம்யுத: ।
ஸுலோசநா ஜீர்ணபடாபி ஶோப⁴தே ந நேத்ரஹீநா கநகைரலங்க்ரு’தா ॥ 11॥

வரம் ப்⁴ரு’த்யவிஹீநஸ்ய ஜீவநம் ஶ்ரமபூரிதம் ।
மூர்க²ப்⁴ரு’த்யஸ்ய ஸம்ஸர்கா³த் ஸர்வம் கார்யம் விநஶ்யதி ॥ 12॥
வரம் பா³லோ வரம் வ்ரு’த்³தோ⁴ ந து மூர்கோ²த்தம: க²லு ।
மூர்க²ப்⁴ரு’த்யஸ்ய ஸம்ஸர்கா³த் ஸர்வம் கார்யம் விநஶ்யதி ॥ 13॥
விக்ரு’திம் நைவ க³ச்ச²ந்தி ஸங்க³தோ³ஷேண ஸாத⁴வ: ।
ஆவேஷ்டிதம் மஹாஸர்பைஶ்சந்த³நம் ந விஷாயதே ॥ 14॥
வத³நம் ப்ரஸாத³ஸத³நம் ஸத³யம் ஹ்ரு’த³யம் ஸுதா⁴முசோ வாச: ।
கரணம் பரோபகரணம் யேஷம் கேஷாம் ந தே வந்த்³யா: ॥ 15॥
வக்ரதுண்ட³ மஹாகாய ஸூர்யகோடிஸமப்ரப⁴ ।
நிர்விக்⁴நம் குரு மே தே³வ ஶுப⁴கார்யேஷு ஸர்வதா³ ॥ 16॥
வஸுதே³வஸுதம் தே³வம் கம்ஸசாணூரமர்த³நம் ।
தே³வகீபரமாநந்த³ம் க்ரு’ஷ்ணம் வந்தே³ ஜக³த்³கு³ரும் ॥ 17॥
வால்மீகிகி³ரிஸம்பூ⁴தா ராமஸாக³ரகா³மிநீ ।
புநாது பு⁴வநம் புண்யா ராமாயணமஹாநதீ³ ॥ 18॥
வரம் வநம் வரம் பை⁴க்ஷ்யம் வரம் பா⁴ரோபஜீவநம் ।
பும்ஸாம் விவேகஹீநாநாம் ஸேவயா ந த⁴நார்ஜநம் ॥ 19॥
வஜ்ராத³பி கடோ²ராணி ம்ரு’தூ³நி குஸுமாத³பி ।
லோகோத்தராணாம் சேதாம்ஸி கோ ஹி விஜ்ஞாதுமர்ஹதி ॥ 20॥
விபதி³தை⁴ர்யமதா²ப்⁴யுத³யே க்ஷமா ஸத³ஸி வாக்படுதா யுதி⁴ விக்ரம: ।
யஶஸி சாபி⁴ருசிவ்ர்யஸநம் ஶ்ருதௌ ப்ரக்ரு’திஸித்³த⁴மியம் ஹி மஹாத்மநாம் ॥
21॥
வைத்³யராஜ நமஸ்துப்⁴யம் யமராஜஸஹோத³ர ।
யமஸ்து ஹரதி ப்ராணாந் வைத்³யோ ப்ராணாந் த⁴நாநி ச ॥ 22॥
விதர வாரித³ வாரி த³வாதுரே சிரபிபாஸிதசாதகபோதகே ।
ப்ரசலிதே மருதி க்ஷணமந்யதா² க்வ ச ப⁴வாந் க்வ பய: க்வ ச சாதக: ॥ 23॥
வநாநி த³ஹதோ வஹ்நே:ஸகா² ப⁴வதி மாருத: ।
ஸ ஏவ தீ³பநாஶாய க்ரு’ஶே கஸ்யாஸ்தி ஸௌஹ்ரு’த³ம் ॥ 24॥
வரமேகோ கு³ணீ புத்ரோ ந து மூர்க²ஶதாந்யபி ।

ஏகஶ்சந்த்³ரஸ்தமோ ஹந்தி ந து தாராக³ணோऽபி ச ॥ 25॥
வரம் பர்வதது³ர்கே³ஷு ப்⁴ராந்தம் வநசரை:ஸஹ ।
ந மூர்க²ஜநஸம்ஸர்க:³ஸுரேந்த்³ரபு⁴வநேஷ்வபி ॥ 26॥
வ்யாயாமாத் லப⁴தே ஸ்வாஸ்த்²யம் தீ³ர்கா⁴யுஷ்யம் ப³லம் ஸுக²ம் ।
ஆரோக்³யம் பரமம் பா⁴க்³யம் ஸ்வாஸ்த்²யம் ஸர்வார்த²ஸாத⁴நம் ॥ 27॥
வஸந்தி காநநே வ்ரு’க்ஷா: ப²லபுஷ்பைஶ்ச பூ⁴ஷிதா: ।
ஆம்ரம் விநா பரம் சித்தம் கோகிலஸ்ய ந துஷ்யதி ॥ 28॥
வரம் பு³த்³தி⁴ர்ந ஸா வித்³யா வித்³யயா பு³த்³தி⁴ருத்தமா ।
பு³த்³தி⁴ஹீநா விநஶ்யந்தி யதா² தே ஸிம்ஹகாரகா: ॥ 29॥
விலக்ஷண: ஶப்³த³கோஷ: வித்³யதே தவ பா⁴ரதி ।
வ்யயேந வர்த⁴தே நித்யம் க்ஷயம் க³ச்ச²தி ஸஞ்சயாத் ॥ 30॥
வேதா³ந்தாநாம் புராணாநாம் ஶாஸ்த்ராநாம் ச ததை²வ ச ।
மந்த்ராணாம் தந்த்ரஸூத்ராணாமாத்³யபா⁴ஷாஸ்தி ஸம்ஸ்க்ரு’தம் ॥ 31॥
வாஸம்ஸி ஜீர்ணாநி யதா² விஹாய நவாநி க்³ரு’ஹ்ணாதி நரோபராணி ।
ததா² ஶரீராணி விஹாய ஜீர்ணாந்யந்யாநி ஸம்யாதி நவாநி தே³ஹீ ॥ 32॥
வாதோல்லாஸிதகல்லோல தி⁴க் தே ஸாக³ரக³ர்ஜநம் ।
யஸ்ய தீரே த்ரு’ஷாக்ராந்த: பாந்த:² ப்ரு’ச்ச²தி வாபிகம் ॥ 33॥
வ்யாஸாய விஷ்ணுரூபாய வ்யாஸரூபாய விஷ்ணவே ।
ஜ்ஞாநமுத்³ராய க்ரு’ஷ்ணாய கீ³தாம்ரு’தது³ஹே நம: ॥ 34॥
வ்ரு’க்ஷாக்³ரவாஸீ ந ச பக்ஷிராஜ:
த்ரிநேத்ரதா⁴ரீ ந ச ஶூலபாணி: ।
த்வக்³வஸ்த்ரதா⁴ரீ ந ச ஸித்³த⁴யோகீ³
ஜலம் ச பி³ப்⁴ரந்ந க⁴டோ ந மேக: ⁴ ॥ 35॥
வாக³ர்தா²விவ ஸம்ப்ரு’க்தௌ வாக³ர்த²ப்ரதிபத்தயே ।
ஜக³த: பிதரௌ வந்தே³ பார்வதீபரமேஶ்வரௌ ॥ 36॥
வ்ரஜத்யதோ⁴ऽதோ⁴ யாத்யுசைர்நர:ஸ்வைரேவ கர்மபி: ⁴ ।
க²நிதேவ ஹி கூபஸ்ய ப்ராஸாத³ஸ்யேவ காரக: ॥ 37॥
விஶ்வாபி⁴ராமகு³ணகௌ³ரவகு³ம்பி²தாநாம்

ரோஷோऽபி நிர்மலதி⁴யாம் ரமணீய ஏவ ।
லோகப்ரியை: பரிமலை: பரிபூரிதஸ்ய
காஶ்மீரஜஸ்ய கடுதாபி நிதாந்தரம்யா ॥ 38॥
விராடநக³ரே ராஜந் கீசகாது³பகீசகம் ।
அத்ர க்ரியாபத³ம் கு³ப்தம் மர்யாதா³ த³ஶவார்ஶிகி ॥ 39॥
வஹ்நிஸ்தஸ்ய ஜலாயதே ஜலநிதி: ⁴ குல்யாயதே தத்க்ஷணாத்
மேரு:ஸ்வல்பஶிலாயதே ம்ரு’க³பதி:ஸத்³ய:குரங்கா³யதே ।
வ்யாலோ மால்யகு³ணாயதே விஷாரஸ: பீயூஶவஸ்ர்ஹாயதே
யஸ்யாங்கே³ऽகி²லலோகவல்லப⁴தமம் ஶீலம் ஸமுந்மீலதி ॥ 40॥
ஸதா³சாரேண ஸர்வேஷாம் ஶுத்³த⁴ம் ப⁴வதி மாநஸம் ।
நிர்மலம் ச விஶுத்³த⁴ம் ச மாநஸம் தே³வமந்தி³ரம் ॥ 1॥
ஸுபா⁴ஷிதரஸாஸ்வாத:³ஸஜ்ஜநை:ஸஹ ஸங்க³தி: ।
ஸேவா விவேகிபூ⁴பஸ்ய து:³க²நிர்மூலநம் த்ரயம் ॥ 2॥
ஸத³யம் ஹ்ரு’த³யம் யஸ்ய பா⁴ஷிதம் ஸத்யபூ⁴ஷிதம் ।
தே³ஹ: பரஹிதே யஸ்ய கலிஸ்தஸ்ய கரோதி கிம் ॥ 3॥
ஸுக²ஸ்யாநந்தரம் து:³க²ம் து:³க²ஸ்யாநந்தரம் ஸுக²ம் ।
ந நித்யம் லப⁴தே து:³க²ம் ந நித்யம் லப⁴தே ஸுக²ம் ॥ 4॥
ஸ்தா²நப்⁴ரஷ்டா ந ஶோப⁴ந்தே த³ந்தா: கேஶா நகா² நரா: ।
இதி விஜ்ஞாய மதிமாந் ஸ்வஸ்தா²நம் ந பரித்யஜேத் ॥ 5॥
ஸுகுலஜந்ம விபூ⁴திரநேகதா⁴ ப்ரியஸமாக³மஸௌக்²யபரம்பரா: ।
பு³த⁴ஜநே கு³ருதா விமலம் யஶ: ப⁴வதி புண்யதரோ: ப²லமீத்³ரு’ஶம் ॥ 6॥
ஸுந்த³ரோऽபி ஸுஶீலோऽபி குலீநோऽபி மஹாத⁴ந: ।
ந ஶோப⁴தே விநா வித்³யாம் வித்³யா ஸர்வஸ்ய பூ⁴ஷணம் ॥ 7॥
ஸர்வே யத்ர விநேதார:ஸர்வே பண்டி³தமாநிந: ।
ஸர்வே மஹத்த்வமிச்ச²ந்தி ராஷ்ட்ரம் தத³வஸீத³தி ॥ 8॥
ஸ்வபா⁴வோ நோபதே³ஶேந ஶக்யதே கர்துமந்யதா² ।
ஸுதப்தமபி பாநீயம் புநர்க³ச்ச²தி ஶீததாம் ॥ 9॥
ஸமுத்³ரவஸநே தே³வி பர்வதாவலிபூ⁴ஷிதே ।

விஷ்ணுபத்நி நமஸ்துப்⁴யம் பாத³ஸ்பர்ஶம் க்ஷமஸ்வ மே ॥ 10॥
ஸர்வதா²ஸந்த்யஜேத்³வாத³ம் ந கஞ்சிந்மர்மணி ஸ்ப்ரு’ஶேத் ।
ஸர்வாந் பரித்யஜேத³ர்தா²ந் ஸ்வாத்⁴யாயஸ்ய விரோதி⁴ந: ॥ 11॥
ஸூர்யம் ப⁴ர்தாரமுத்ஸ்ரு’ஜ்ய பர்வதம் மாருதம் கி³ரிம் ।
ஸ்வஜாதிம் மூஷிகா ப்ராப்தா ஸ்வபா⁴வோ து³ரதிக்ரம: ॥ 12॥
ஸ ஜாதோ யேந ஜாதேந யாதி வம்ஶ:ஸமுந்நதிம் ।
பரிவர்திநி ஸம்ஸாரே ம்ரு’த: கோ வா ந ஜாயதே ॥ 13॥
ஸம்பூர்ணகும்போ⁴ ந கரோதி ஶப்³த³ம் அர்தோ⁴ க⁴டோ கோ⁴ஷமுபைதி நூநம் ।
வித்³வாந் குலீநோ ந கரோதி க³ர்வம் முடா⁴ஸ்து ஜல்பந்தி கு³ணைர்வீஹீநா: ॥ 14॥
ஸௌவர்ணாநி ஸரோஜாநி நிர்மாதும் ஸந்தி ஶில்பிந: ।
தத்ர ஸௌரப⁴நிர்மாணே சதுரஶ்சதுராநந: ॥ 15॥
ஸம்பதோ³ மஹதாமேவ மஹதாமேவ சாபத:³ ।
வர்த⁴தே க்ஷீயதே சந்த்³ரோ ந து தாராக³ண: க்வசித் ॥ 16॥
ஸத்யாநுஸாரிணீ லக்ஷ்மீ: கீர்திஸ்த்யாகா³நுஸாரிணீ ।
அப்⁴யாஸஸாரிணீ வித்³யா பு³த்³தி: ⁴ கர்மாநுஸாரிணீ ॥ 17॥
ஸேவிதவ்யோ மஹாவ்ரு’க்ஷ: ப²லச்சா²யாஸமாந்வித: ।
யதி³தை³வாத் ப²லம் நாஸ்தி சா²யா கேந நிவார்யதே ॥ 18॥
ஸர்வத்ர தே³ஶே கு³ணவாந் ஶோப⁴தே ப்ரேரிதோ நர: ।
மணி: ஶீர்ஶே க³லே பா³ஹௌ யத்ர குத்ராபி ஶோப⁴தே ॥ 19॥
ஸ்வயம் பஞ்சமுக:² புத்ரௌ க³ஜாநநஷடா³நநௌ ।
தி³க³ம்ப³ர: கத²ம் ஜீவேத் அந்நபூர்ணா ந சேத்³க்³ரு’ஹே ॥ 20॥
ஸ்வயம் மஹேஷ: ஶ்வஶுர: நகே³ஶ:ஸக:² த⁴நேஶ: தநயோ க³ணேஶ: ।
ததா²பி பீ⁴க்ஷாடநமேவ ஶம்போ:⁴ ப³லீயஸீ கேவலமீஶ்வரேச்சா² ॥ 21॥
ஸந்தப்தாயஸி ஸம்ஸ்தி²தஸ்ய பயஸோ நாமாபி ந ஜ்ஞாயதே
முக்தாகாரதயா ததே³வ நலிநீபத்ரஸ்தி²தம் ராஜதே ।
ஸ்வாத்யாம் ஸாக³ரஶுக்திமத்⁴யபதிதம் ஸந்மௌக்திகம் ஜ்ஞாயதே
ப்ராயேணோத்தமமத்⁴யமாத⁴மத³ஶா ஸம்ஸர்க³தோ ஜாயதே ॥ 22॥
ஸஜ்ஜநஸ்ய ஹ்ரு’த³யம் நவநீதம் யத்³வத³ந்தி கவயஸ்தத³லீகம் ।

அந்யதே³ஹவிலஸத்பரிதாபாத் ஸஜ்ஜநோ த்³ரவதி நோ நவநீதம் ॥ 23॥
ஸுக²ம் ஹி து:³கா²ந்யநுபூ⁴ய ஶோப⁴தே
க⁴நாந்த⁴காரேஶ்விவ தீ³பத³ர்ஶநம் ।
ஸுகா²த்து யோ யாதி நரோ த³ரித்³ரதாம்
த்⁴ரு’த: ஶரீரேண ம்ரு’த:ஸ ஜீவதி ॥ 24॥
ஸாரங்கா:³ஸுஹ்ரு’தோ³ க்³ரு’ஹம் கி³ரிகு³ஹா ஶாந்தி: ப்ரியா கே³ஹிநீ
வ்ரு’த்திர்வந்யப²லைர்நிவஸநம் ஶ்ரேஷ்ட²ம் தரூணாம் த்வச: ।
தத்³த்⁴யாநாம்ரு’தபூரமக்³நமநஸாம் யேஷாமியம் நிவ்ரு’தி:
தேஷாமிந்து³கலாவதம்ஸயமிநாம் மோக்ஷேऽபி நோ ந ஸ்ப்ரு’ஹா ॥ 25॥
ஸ்வஸ்தி ஶ்ரீபோ⁴ஜராஜந் த்வமகி²லபு⁴வநே தா⁴ர்மிக:ஸத்யவக்தா
பித்ரா தே ஸங்க்³ரு’ஹீதா நவநவதிமிதா ரத்நகோட்யோ மதீ³யா: ।
தாஸ்த்வம் தே³ஹீதி ராஜந் ஸகலபு³த⁴ஜநைர்ஜ்ஞாயதே ஸத்யமேதத்³
நோ வா ஜாநந்தி யத்தந்மம க்ரு’திமபி நோ தே³ஹி லக்ஷம் ததோ மே ॥ 26॥
ஸுலபா: ⁴ புருஷா லோகே ஸததம் ப்ரியவாதி³ந: ।
அப்ரியஸ்ய ச ஶப்³த³ஸ்ய வக்தா ஶ்ரோதா ச து³ர்லப: ⁴ ॥ 27॥
ஸப்தைதாநி ந பூர்யந்தே பூர்யமாணாந்யநேகஶ: ।
ஸ்வாமீ பயோதி⁴ருத³ரம் க்ரு’பணோऽக்³நிர்யமோ க்³ரு’ஹம் ॥ 28॥
ஸூதோ வா ஸூதபுத்ரோ வா யோ வா கோ வா ப⁴வாம்யஹம் ।
தை³வாயத்தம் குலே ஜந்ம மதா³யத்தம் து பௌருஷம் ॥ 29॥
ஸுபா⁴ஷிதேந கீ³தேந யுவதீநாம் ச லீலயா ।
யஸ்ய ந த்³ரவதே சித்தம் ஸ வை முக்தோऽத²வா பஶு: ॥ 30॥
ஸிம்ஹ: ஶிஶுரபி நிபததி மத³மலிநகபோலபி⁴த்திஷு க³ஜேஷு ।
ப்ரக்ரு’திரியம் ஸத்த்வவதாம் தேஜஸாம் ஹி ந வய:ஸமீக்ஷ்யதே ॥ 31॥
ஸாஹித்ய ஸங்கீ³தகலாவிஹீந:ஸாக்ஷாத் பஶு: புச்ச²விஷாணஹீந: ।
த்ரு’ணம் ந கா²த³ந்நபி ஜீவமாநஸ்தத்³பா⁴க³தே⁴யம் பரமம் பஷூணாம் ॥ 32॥
ஸரஸ்வதீம் நமஸ்யாமி சேதநாநாம் ஹ்ரு’தி³ஸ்தி²தாம் ।
மதிதா³ம் வரதா³ம் ஶுத்³தா⁴ம் வீணாஹஸ்தவரப்ரதா³ம் ॥ 33॥
ஸர்பா பிப³ந்தி பவநம் ந ச து³ர்ப³லாஸ்தே

ஶுஷ்கைஸ்த்ரு’ணைர்வநக³ஜா ப³லிநோ ப⁴வந்தி ।
கந்தை:³ ப²லைர்முநிவரா:க்ஷபயந்தி காலாம்
ஸந்தோஷ ஏவ புருஷஸ்ய பரம் நிதா⁴நம் ॥ 34॥
ஸம்ஸ்க்ரு’தம் தே³வபா⁴ஷாஸ்தி வேத³பா⁴ஷாஸ்தி ஸம்ஸ்க்ரு’தம் ।
ப்ராசீநஜ்ஞாநபா⁴ஷா ச ஸம்ஸ்க்ரு’தம் ப⁴த்³ரமண்ட³நம் ॥ 35॥
ஸுஹ்ரு’ந்மித்ரார்யுதா³ஸீநமத்⁴யஸ்த²த்³வேஷ்யப³ந்து⁴ஷு ।
ஸாது⁴ஷ்வபி ச பாபேஷு பண்டி³தா:ஸமத³ர்ஶநா: ॥ 36॥
ஸ்வாயத்தமேகாந்தஹிதம் விதா⁴த்ரா விநிர்மிதம் சா²த³நமஜ்ஞதாயா: ।
விஶேஷத:ஸர்வவிதா³ம் ஸமாஜே விபூ⁴ஷணம் மௌநமபண்டி³தாநாம் ॥ 37॥
ஸாக்ஷரா: விபரீதாஶ்சேத்³ராக்ஷஸா ஏவ கேவலம் ।
ஸரஸோ விபரீதஶ்சேத்ஸரஸத்த்வம் ந முஞ்சதி ॥ 38॥
ஸ்வாதந்த்ர்யோ ஹி மநுஷ்யாணாமதி⁴காரோ ஸ்வபா⁴வஜ: ।
தமஹம் ப்ரார்த²யே நித்யம் லோகமாந்யவசஸ்த்வித³ம் ॥ 39॥
ஸத்யம் ப்³ரூயாத் ப்ரியம் ப்³ரூயத் ந ப்³ரூயாத் ஸத்யமப்ரியம் ।
ப்ரியம் ச நாந்ரு’தம் ப்³ரூயாத் ஏஷ த⁴ர்ம:ஸநாதந: ॥ 40॥
ஸ்நேஹம் த³யாம் ச ஸௌக்²யம் ச யதி³ வா ஜாநகீமபி ।
ஆராத⁴நாய லோகஸ்ய முஞ்சதோ நாஸ்தி மே வ்யதா² ॥ 41॥
ஸ்நேஹம் த³யாம் ச ஸௌக்²யம் ச யதி³ வா ஜீவநமபி ।
உத்³தா⁴ரணாய நாரீணாம் முஞ்சதோ நாஸ்தி மே வ்யதா² ॥ 42॥
ஸந்தோஷாம்ரு’தத்ரு’ப்தாநாம் யத்ஸுக²ம் ஶாந்தசேதஸாம் ।
குதஸ்தத்³த⁴நலுப்³தா⁴நாம் ஏதஶ்சேதஶ்ச தா⁴வதாம் ॥ 43॥
ஸர்பது³ர்ஜநயோர்மத்⁴யே வரம் ஸர்போ ந து³ர்ஜந: ।
ஸர்போ த³ஶதி காலேந து³ர்ஜநஸ்து பதே³ பதே³ ॥ 44॥
ஸம்ஹிதைகபதே³ நித்யா நித்யா தா⁴தூபஸர்க³யோ: ।
நித்யா ஸமாஸே வாக்யே து ஸா விவக்ஷாமபேக்ஷதே ॥ 45॥
ஸச்சி²த்³ரநிகடே வாஸோ ந கர்தவ்ய: கதா³சந ।
க⁴டீ பிப³தி பாநீயம் தாட்³யதே ஜ²ல்லரீ யதா² ॥ 46॥
ஸஹஸா வித³தீ⁴த ந க்ரியாம் அவிவேக: பரமாபதா³ம் பத³ம் ।

வ்ரு’ணுதே ஹி விம்ரு’ஶ்யகாரிணம் கு³ணலுப்³தா⁴ ஸ்வயமேவ ஸம்பதா³ ॥ 47॥
ஸரஸ்வதி நமஸ்துப்⁴யம் வரதே³ காமரூபிணீ ।
விஶ்வரூபே விஶாலாக்ஷீ வித்³யாம் தே³ஹி ஶுப⁴ங்கரி ॥ 48॥
ஸர்பராஜ நமாமி த்வாம் க்ரூரமப்யுபகாரகம் ।
க்ஷேத்ரம் ரக்ஷஸி சாஸ்மாகம் ஶுத்³த⁴ஸ்த்வம் ஸுந்த³ரஸ்ததா² ॥ 49॥

